
2020 йил 25 январдан чиқа бошлаган       

Давоми 2-бетда

Давоми 3-бетда

Давоми 5-бетда Давоми 2-бетда

Ўзбекистон Республикаси Президентининг
қ а Р о Р и 

ТараққиёТ мезонлари

Инсон ҳуқуқлари, жумладан, ногиронли-
ги бўлган шахслар ҳуқуқларининг кафолат-
ларини мустаҳкамлаш, инклюзив ривож
ланиш, аҳолининг барча қатламлари тенг 
ҳуқуқ ва имкониятларга эга бўлишларини 
таъминлашнинг самарали механизмла-
рини жорий этиш, ногиронлиги бўлган 
шахсларнинг жамият ҳаётининг барча 
соҳаларида иштирок этишлари учун зарур 
шартшароитлар яратиш мақсадида:

1. Камбағалликни қисқартириш ва 
банд лик вазирлиги, Адлия вазирлиги, 
Инсон ҳуқуқлари бўйича Миллий марказ, 
Ўзбекистон ногиронлар жамияти, Ўзбе-
кистон ногиронлар ассоциацияси, Адво-
катлар палатаси ҳамда жамоатчиликнинг 
қуйидаги таклифлари маъқуллансин:

ногиронлиги бўлган муҳтож шахслар-
ни замонавий протез-ортопедия мос-
ламалари билан таъминлаш ҳамда ноги-
ронлиги бўлган шахсларни реабилитация 
қилиш муассасалари ускуналарини мо-
дернизация қилиш;

I ва II гуруҳ ногиронлиги бўлган шахс
лар, ногиронлиги бўлган болалар ҳамда 
уларга ғамхўрлик қилувчи фуқароларга 
давлат идоралари ва ташкилотлари то-
монидан кўрсатиладиган давлат хизмат-
ларидан навбатсиз фойдаланиш бўйи-
ча имтиёзлар бериш;

ногиронлиги бўлган шахсларнинг 
ҳуқуқий кафолатларини мустаҳкам-
лаш ва уларга юридик ёрдам кўрсатиш 
тизимини такомиллаштириш.

2. 20222026 йилларга мўлжаллан-
ган Янги Ўзбекистоннинг тараққиёт 
стратегия сида аҳолининг муҳтож  қисмини 

НОГИРОНЛИГИ БªЛГАН ШАХСЛАРНИ ¯ªЛЛАБ-
¯УВВАТЛАШ ТИЗИМИНИ ТАКОМИЛЛАШТИРИШГА 
ДОИР ¯ªШИМЧА ЧОРА-ТАДБИРЛАР Тª¡РИСИДА

замонавий протез-ортопедия буюмла-
ри ва реабилитация воситалари билан 
таъминлаш даражасини 60 фоизга етка-
зиш белгиланганлиги маълумот учун қа-
бул қилинсин.

Мазкур кўрсаткичга эришиш доира-
сида Камбағалликни қисқартириш ва 
бандлик вазирлиги 2023 йилда муҳтож 
шахсларни хорижий технологиялар 
асосида тайёрланган сифатли замона-
вий оёқ протез-ортопедия буюмлари, 
шу жумладан, “Ижтимоий ҳимоя ягона 
реестри”га киритилган ногиронлиги бўл-
ган шахслар ҳамда I гуруҳ ногиронлиги 
бўлган шахсларни сон протези, болдир 
протези ва оёқ камари ортопед аппа-
ратлари билан бепул таъминласин.

3. Белгилансинки:
а) 2023 йил 1 сентябрдан бошлаб но-

гиронлиги бўлган шахсларни протез-ор-
топедия мосламалари ва реабили-
тация қилишнинг техник воситалари 
билан таъминлашда ногиронлиги бўлган 
шахслардан тиббий хулоса талаб қилиш 
бекор қилинади.

Бунда:
фуқароларни тиббийижтимоий экспер-

тизадан ўтказиш ва ногиронликни белги-
лаш билан бир вақтда тегишли протезор-
топедия мосламалари ҳамда реабилита-
ция қилишнинг техник воситаларини олиш 
учун тиббий хулоса тиббийижтимоий 
эксперт комиссиялари томонидан “Тиб-
бий-ижтимоий экспертиза” электрон  
ахборот тизимига киритилади;

Президентимиз соҳалардаги ўзга-
ришларни юқори баҳолади. Воҳада 
янада юқори самарадорликка эришиш 
борасида қатор вазифаларни белги-
лаб берди. Шунингдек, юқори қийматга 
эга лойиҳалар асосида бунёд этилган 
ишлаб чиқариш мажмуалари очилиши-
да иштирок этди. 

Давлатимиз раҳбарининг воҳага ав-
валги ташрифидан ҳозирги ташрифига 
қадар ўтган даврни таҳлил қиладиган 
бўлсак, биргина саноат йўналишида 
вилоятда 10,5 фоизлик ўсишга эри-
шилди. Сўнгги беш йилда 10 мил лиард 
доллар инвестиция жалб қилинди. 
Тадбиркорлар сони 2,5 баробар кўпа
йиб, қўшимча 325 минг иш ўрни яра-
тилди. Илгари саноат ривожланмаган  

ПрезиденТ Ташрифидан сўнг

ЯНГИЛАНИШ ВА 
ЎЗГАРИШЛАРГА ЮЗ 

ТУТАЁТГАН ҚАШҚАДАРЁ
Давлатимиз раҳбари 24 февраль куни Қашқадарё вилоятига 
ташрифи давомида маҳаллалар ҳаёти, таълим муассасалари 
ва саноат корхоналари фаолиятини кўздан кечирди. 
Тадбиркорлар ва аҳоли билан мулоқот қилди.  

8 туманда ишлаб чиқариш 23 баробар 
ортиб, вилоятдаги улуши 36 фоизга 
етди. Бундай ижобий кўрсаткичларни 
яна кўплаб келтириш мумкин.  

2023 йилда 1,5 миллиард доллар 
инвестиция жалб қилиш ва шу орқали 
440 минг кишининг бандлигини таъ-
минлаш белгиланган. 

Президентимизнинг мазкур ташри-
фи мард ва танти, фидойи қашқадарё-
ликлар ҳаётига кўтаринки руҳ бағишла-
ди. Учрашувлар чоғида меҳнатлари 
эътироф этилган фидойилар, тадбир-
кор ва ташаббускорлар фикрмулоҳа-
залари ва таассуротлари билан тани-
шишингиз мумкин.

Янги ўзбекисТон руҳи

£¤Р£УВСИЗ ЖАМИЯТ 
КУЧ-£УДРАТИ

эркин сўз ва озод ғоялар билан шаклланади

Бизнинг авлод икки асрни кўрган одамлар. Бу 
давр да халқимиз икки тур давлат ва жамият бошқа-
руви ҳодисасига гувоҳ бўлди. Агар сўзни ўтган замон 
хулосаларига берсак, инсон психологияси ҳамиша 
қўрқувга мойил бўлгани ойдинлашади. Бу қўрқув 
руҳи “ақл билан” содир этилганда эса жамият қандай 
аянчли таназзулга юз тутишини, афсуски, кўрдик.

Бугун биз янги — халқчил давлат барпо этиш 
йўлида қайсики камчиликни тузатиш учун курашар 
эканмиз, уларнинг барчаси ўша қўрқув руҳига ўрал-
ган жамият ҳосиласи бўлганини тобора чуқур англаб 
боряпмиз. Ниманики йўқотган бўлсак, халқ ва ҳоки-
мият орасидаги алоқа йўқлиги туфайли йўқотгани-
мизни ҳам тушундик.

Сўнгги йилларда энергетика бу-
тун дунёда долзарб масалага айла-
ниб бормоқда. Шу боис, салоҳиятли 
давлатлар унинг муқобил йўлларини 
изламоқда. Бугун жаҳон энергетика-
сида “яшил энергетика” улуши қа-
рийб 30 фоизга етган, айрим Европа 
давлатларида 8090 фоиздан ошган.

Ўзбекистонда ҳам бу борада фаол 
иш олиб борилмоқда. Сўнгги уч йил-
да энергетика соҳасига 8 миллиард 
долларлик тўғридантўғри инвести-
циялар жалб қилинди. Хусусан, На-
воий ва Самарқанд вилоятларида 
қуёш электр станциялари ишга ту-
ширилди. Бу йил 18 та шундай стан-
циялар барпо этилмоқда. Бу орқали 
хонадонларга бериладиган электр 
энергияси 50 фоизга кўпаяди.

Умуман, энергетика масаласи 
давлатимиз раҳбарининг доимий 
эътибори ва назоратида. Бу соҳа-
да кўплаб лойиҳалар, ҳудудларга 
ташрифлар чоғида аниқ вазифалар 
белгиланмоқда.

Ўзбекистон Президентининг шу 
йил 16 февралдаги қарори билан қай-
та тикланувчи энергия манбаларини 
жорий этишни жадаллаштириш бўйи-
ча катта дастур қабул қилинди. Жум-
ладан, “Яшил энергия” компания
си ташкил этилиб, унга дастлабки  
10 миллион доллар йўналтирилди.

Мазкур дастурга кўра, жорий йил-
да тадбиркорлар, ижтимоий соҳа ва 

Сўнгги йилларда барча тармоқлар-
даги дастурларга 31 миллиард дол-
ларлик тўғридантўғри хорижий инвес
тициялар жалб қилинди. Натижада 
ўтган 5 йилда саноат 1,4 баробар, экс-
порт 1,5 баробарга ошди.

Келгуси 5 йилда иқтисодиёт барқа-
рор ўсиши учун саноатни яна 1,5 баро-
барга ошириш, экспортни 30 миллиард 
долларга етказиш мақсад қилиб қўйил-
ган. Бунинг учун 120 миллиард доллар 
сармоя, жумладан, 70 миллиард дол-
лар хорижий инвестиция зарур.

Бунга инвестиция, саноат ва экс-
порт бўйича яхлит сиёсат юритиш 
орқали эришиш мумкин. Шу боис, 
“Янги Ўзбекистон маъмурий ислоҳот-
ларини амалга ошириш чоратадбир-
лари тўғрисида”ги Президент фармо-
нига мувофиқ, Инвестициялар, саноат 
ва савдо вазирлиги ташкил қилинди.

Йиғилишда жаҳон молия бозорла-
ридаги вазиятдан келиб чиқиб, соҳа 
олдидаги муҳим вазифалар кўрсатиб 
ўтилди.

Жорий йилда 11 миллиард дол-
ларлик тўғридантўғри хорижий ин-
вестицияларни ўзлаштириш, йи-
рик инвесторлар билан манзилли 
ишлаш бўйича вазифалар белгилан-
ди. Инвес тицияларни жалб қилишда 
иқтисодий дипломатияни ва чет эл-
даги дипломатик ваколатхоналар 
иштирокини кучайтириш муҳимлиги 
қайд этилди.

¯АЙТА ТИКЛАНУВЧИ ЭНЕРГИЯ 
МАНБАЛАРИНИ КЕНГАЙТИРИШ 

БªЙИЧА КªРСАТМАЛАР БЕРИЛДИ
Президент Шавкат Мирзиёев 27 февраль куни  

қайта тикланувчи энергия манбаларини кенгайтириш  
чора-тадбирлари юзасидан йиғилиш ўтказди.

аҳоли хонадонларида 1 минг 700 
Мега ватт қувватли қуёш панеллари 
ўрнатиш кўзда тутилган.

Йиғилишда мутасаддилар шу 
 борадаги ишларнинг ташкилий ва 
 молиявий жиҳатлари юзасидан 
 ахборот берди.

Хусусан, ижтимоий соҳа объектла-
ри ва давлат идораларида 220 Мега-
ватт, тадбиркорлар томонидан 1 минг 
300 Мегаватт ва янги қурилаётган кўп 
қаватли уйлар томида 15 Мегаватт 
қувватга эга қуёш панеллари ўрнати-
лиши айтилди. Бу борада Андижон, 
Қашқадарё, Сурхондарё, Фарғона, 
Навоий ва Самарқандда фаол иш 
бош ланган. Давлатимиз раҳбари 
жойларда ишларни тўғри ташкил 
этиш бўйича кўрсатмалар берди.

Йиғилишда энергетиканинг бошқа 
йўналишларида кўрилиши лозим 
бўлган чоратадбирлар, жумладан, 
аҳолини табиий газ билан барқарор 
таъминлаш, иқтисодиёт тармоқла-
рида ва ижтимоий соҳада энергия 
самарадорлигини ошириш, газ сар-
фи юқори бўлган ишлаб чиқариш 
қувватларини кўмирга ўтказиш, гео-
логияқидирув ишларини кенгайти-
риш, мавжуд углеводород хомашёси 
конларини ривожлантириш ва янги-
ларини ўзлаштириш масалалари ҳам 
кўриб чиқилди.

ЎзА

ИНВЕСТИЦИЯ ВА САНОАТ 
СО²АЛАРИДАГИ УСТУВОР 

ЙªНАЛИШЛАР КªРСАТИБ ªТИЛДИ
Президент Шавкат Мирзиёев 27 февраль куни 

инвестициялар жалб қилиш ва саноатни ривожлантириш 
масалалари юзасидан йиғилиш ўтказди.

Йил якунигача 304 та йирик ва  
3 мингта ҳудудий лойиҳа ишга туши-
рилиши режалаштирилган. Уларнинг 
натижасида қўшимча 10 триллион сўм-
лик маҳсулотлар ишлаб чиқариш йўлга 
қўйилади.

Давлатимиз раҳбари саноат бўйича 
тармоқ ва ҳудудлардаги қўшимча за-
хираларни ишга солиш, маҳсулотлар 
рақобатдошлигини ошириш учун тан-
нархни камайтириш юзасидан кўрсат-
малар берди.

Хорижий консультантларни жалб қи-
либ, махсус ва кичик саноат зоналарини 
ҳудудларни ривожлантириш “драйвери”-
га айлантириш, уларда янгидан ярати-
лаётган ишлаб чиқариш қувватларини 
жойлаштириш зарурлиги таъкидланди. 
Тўқимачилик, чарм, қурилиш материал-
лари, электр техникаси, озиқовқат, фар-
мацевтика, заргарлик каби тармоқларда 
янги маҳсулотларни ўзлаштириш, жаҳон 
брендларини олиб келиш орқали янги 
бозорларга чиқиш муҳимлиги айтилди.

Янги лойиҳа таклифларини ишлаб 
чиқиш ва инвесторларга тақдим этиш 
бўйича лойиҳа гуруҳларининг ишини 
фаоллаштириш топширилди.

Йиғилишда ижтимоий масалаларга 
ҳам тўхталиб ўтилди. Таълим, соғлиқ-
ни сақлаш, ичимлик суви ва йўл ин-
фратузилмаси дастурларидан келиб 
чиқиб, устувор лойиҳаларни шакллан-
тириш вазифаси қўйилди.

ЎзА

Президентимиз Шавкат Мирзиёевнинг 24 февраль куни Қашқадарё вилоятига ташрифи 
чоғида оммавий ахборот воситалари ҳақида билдирган фикрлари кенг жамоатчилик 

томонидан эътироф этилмоқда.

Шиддатли замонда яшаяпмиз. Эртага, ҳатто бугун нима 
содир бўлишини тахмин қилиш қийин. Глобал инқирозлар, 
иқтисодий ноаниқликлар ва юз бераётган геосиёсий 
вазият фонида энергия нархлари кескин ўсиши ва табиий 
ресурслар танқислиги ортиб бораётгани ҳам долзарб 
масалалардан бирига айланди. Бундай вазиятда муқобил 
энергия манбаларидан фойдаланиш самарали ечим экани, 

иқтисодиёт барқарорлигини таъминлашда муҳимлиги 
тобора ойдинлашмоқда. Бу, ўз навбатида, муқобил 
энергия истеъмолига талабни аниқ белгилаш, уни тўғри 
режалаштириш ва мустақил ишлаб чиқаришгача бўлган 
жараёнларни жадал институционал татбиқ қилишни тақозо 
этмоқда.

МУ£ОБИЛ ЭНЕРГИЯГА ¤ТИШНИНГ 
ТАМАЛ ТОШИ £¤ЙИЛДИ

ПрезиденТ Ташрифидан сўнг

Бошланиши 1-бетда

Бошланиши 1-бетда

Ўзбекистон Республикаси Президентининг
қ а Р о Р и 

НОГИРОНЛИГИ БªЛГАН ШАХСЛАРНИ ¯ªЛЛАБ-¯УВВАТЛАШ ТИЗИМИНИ 
ТАКОМИЛЛАШТИРИШГА ДОИР ¯ªШИМЧА ЧОРА-ТАДБИРЛАР Тª¡РИСИДА

протез-ортопедия мосламалари ва реа-
билитация қилишнинг техник воситаларини 
олиш учун талаб этиладиган тиббий хулосанинг 
мавжудлиги ўзаро ахборот алмашинуви орқали 
аниқланади;

“Тиббий-ижтимоий экспертиза” электрон 
ахборот тизимига киритилган тиббий хулоса 
асосида мазкур ахборот тизимига интеграция қи-
линган “Ижтимоий хизмат” электрон платфор-
масида ногиронлиги белгиланган шахснинг муро-
жаати (шу жумладан, электрон тартибда) асосида 
протез-ортопедия мосламалари ва реабилита-
ция қилишнинг техник воситаларини олиш учун 
электрон сертификат шакллантирилади;

б) ногиронлиги бўлган шахсларни “Ижтимоий 
хизмат” электрон платформаси орқали, шу жум-
ладан, замонавий протезортопедия мосламалари 
ва реабилитация қилишнинг техник воситалари 
билан таъминлашда жорий этиладиган шаффоф 
электрон навбат доирасида “Ижтимоий ҳимоя ягона 
реестри”га киритилган ногиронлиги бўлган шахслар-
га устуворлик берилади.

Бунда, протезортопедия мосламалари ва реа
билитация қилишнинг техник воситалари билан 
таъминлаш учун сўровномалар “Ижтимоий ҳимоя 
ягона реестри”га киритилган ногиронлиги бўл-
ган шахслар рўйхатидан битта сўровнома ва 
умумий рўйхатдан битта сўровнома тартибида 
 навбатманавбат шакллантирилади.

4. Камбағалликни қисқартириш ва бандлик ва-
зирлиги Соғлиқни сақлаш вазирлиги ҳамда Иқти-
содиёт ва молия вазирлиги билан биргаликда 2023 
йил 1 июлга қадар ногиронлиги бўлган муҳтож 
шахслар таъминланадиган протез-ортопедия 
мосламалари ва реабилитация қилишнинг тех-
ник воситалари рўйхатини кенгайтириш бўйича 
Ҳукумат қарори лойиҳасини Вазирлар Маҳкама-
сига киритсин.

5. Белгилаб қўйилсинки, I ва II гуруҳ ногиронли-
ги бўлган шахслар, ногиронлиги бўлган болалар 
ва уларга ғамхўрлик қилувчи (йўлда кузатиб бо-
рувчи) бир нафар фуқаро учун давлат идоралари 
ва ташкилотлари томонидан, шу жумладан, дав-
лат хизматлари марказлари,  соғлиқни сақлаш, 

таълим, маданият муассасаларида фуқаролар-
нинг бевосита ҳозирлигида (жойида) кўрсатила-
диган хизматлардан навбатсиз фойдаланиш, 
давлат идоралари раҳбарлари (мансабдор шахс
лари) қабулига навбатсиз кириш бўйича имтиёз 
берилади.

6. Шундай тартиб ўрнатилсинки, унга мувофиқ 
2023 йил 1 майдан бошлаб тиббиёт муассасала-
рида даволанаётган ногиронлиги бўлган болага 
ғамхўрлик қилиш учун шу муассасада унинг отаси 
ёки онасига (уларнинг ўрнини босувчи шахсга) ёхуд 
оиланинг болани бевосита парваришлаётган бош
қа аъзосига ногиронлиги бўлган боланинг ёнида 
бирга бўлиш учун шароит яратилади, жумладан:

стационар тиббиёт муассасаларида ногирон-
лиги бўлган болани парваришлаётган шахсга маз-
кур давр учун меҳнатга лаёқатсизлик варақаси 
берилади;

болаликдан ногиронлиги бўлган шахсларга 
ғамхўрлик қилувчи шахслар (отаонаси ва бош
қалар) учун даволаш даврида давлат стационар 
тиббиёт муассасаларида бепул овқатланиш йўл-
га қўйилади.

7. Белгилаб қўйилсинки, педиатрия тиб-
бийижтимоий эксперт комиссиялари томонидан 
болаларнинг ногиронлиги бўлган шахс деб то-
пилиши асосли эканлигини аниқлаш мақсадида 
уларни Иқтисодиёт ва молия вазирлиги ҳузурида-
ги бюджетдан ташқари Пенсия жамғармаси туман 
(шаҳар) бўлимларининг йўлланмасига асосан 
қайтадан тиббий-ижтимоий экспертизага юбо-
риш тартиби бекор қилинади.

8. Фуқароларга юридик ёрдам кўрсатиш жара-
ёнларини рақамлаштириш, адвокатура соҳасини 
судлар ва ҳуқуқни муҳофаза қилувчи органлар 
ҳамда бошқа давлат органлари фаолияти билан 
интеграция қилишни назарда тутувчи “Юридик 
ёрдам” ахборот тизими ишга туширилганлиги 
маълумот учун қабул қилинсин.

Белгилансинки, ногиронлиги бўлган шахс
ларнинг ихтиёрий бепул ёрдам олишларига (pro 
bono) кўмаклашиш учун “Юридик ёрдам” ахбо-
рот тизимида адвокатлик тузилмалари ва адво-
катлар фойдаланиши учун очиқ бўлган ногирон-
лиги бўлган шахсларнинг мурожаатлари бўлими 
яратилади.

Бунда:
ногиронлиги бўлган шахсларнинг ихтиёрий 

бепул юридик ёрдам (pro bono) олиш бўйича му-
рожаатлари “Юридик ёрдам” ахборот тизимига 
киритилади ҳамда ихтиёрий ёрдам кўрсатили-
ши учун адвокатлик тузилмалари ва адвокатлар  
эътиборига етказилади;

ихтиёрий бепул юридик ёрдам кўрсатиш иста-
гида бўлган адвокатлик тузилмалари ҳамда ад-
вокатлар учун бундай ёрдам таклиф қилишнинг 
техник имконияти яратилади;

адвокатлик тузилмалари ва адвокатлардан 
улар кўрсатган ихтиёрий бепул юридик ёрдам 
(pro bono) тўғрисида ҳисобот талаб қилинмайди.

9. Камбағалликни қисқартириш ва бандлик  
вазирлиги:

а) ногиронлиги бўлган шахслар, ногиронли-
ги бўлган болалар ва уларга ғамхўрлик қилувчи 
шахс ларга ўз ҳуқуқларидан фойдаланишда қулай-
лик яратиш мақсадида:

Соғлиқни сақлаш вазирлиги, Иқтисодиёт ва мо-
лия вазирлиги ҳамда манфаатдор вазирлик ва идо-
ралар билан биргаликда 2023 йил 1 июнга қадар 
ногиронлиги бўлган шахслар ва уларга ғамхўрлик 
қилувчи фуқаролар учун қонунчиликда белгиланган 
имтиёзларнинг ягона рўйхатини шакллантирсин 
ва доимий янгилаб борсин;

Адлия вазирлиги билан биргаликда ногиронли-
ги бўлган шахслар ва уларга ғамхўрлик қилувчи 
фуқаролар учун белгиланган имтиёзларнинг ягона 
рўйхатини “Advice.uz” (e-maslahat.uz) ҳуқуқий 
ахборот порталида эълон қилиб, Интернет тар-
моғи орқали мунтазам ёритиб боришни таъмин-
ласин;

б) Адлия вазирлиги, Бош прокуратура, Инсон 
ҳуқуқлари бўйича Миллий марказ билан биргалик-
да уч ой муддатда ногиронлиги бўлган шахсларни 
ишга қабул қилишда дастлабки синов мудда-
тини қўллаш масаласини хорижий илғор тажри-
балар асосида ўрганиб чиқсин ҳамда Вазирлар 
Маҳкамасига таклиф киритсин.

10. Белгилансинки, 2023/2024 ўқув йилидан 
бошлаб “Махсус педагогика, дефектология” 
магистратура мутахассисликлари бўйича 
давлат олий таълим муассасаларига қабул тў-
лиқ давлат гранти асосида амалга оширилади.

Бунда, давлат гранти асосида ўқитиш давлат 
олий таълим муассасалари магистратурасига 
ажратилган давлат гранти асосидаги умумий қа-
бул параметрлари доирасида амалга оширилади. 

11. Олий таълим, фан ва инновациялар вазир-
лиги:

2023/2024 ўқув йилига қабул жараёнидан бошлаб 
қабул тартиби, тест синовлари тўғрисида абитури-
ентларга маълумот бериш учун тайёрланадиган 
материаллар ногиронлиги бўлган шахслар учун қу-
лай форматда бўлиши, жумладан, видеороликлар 
сурдотаржима ёки субтитрлар билан намойиш 
этилишини таъминласин;

таълим олаётган ногиронлиги бўлган талаба-
ларга таълим жараёнида кўмаклашиш учун ноги-
ронлиги бўлган шахснинг оила аъзоси ёки бошқа 
шахсларга олий таълим муассасасида ногирон-
лиги бўлган шахснинг ёнида бирга бўлиши учун 
шароит яратиш чораларини кўрсин.

12. Ногиронлиги бўлган шахсларни қўл-
лаб-қувватлаш тизимини такомиллаштириш 
бўйича қўшимча чора-тадбирлар режаси ило-
вага мувофиқ тасдиқлансин.

13. Ўзбекистон Республикаси Президентининг 
2021 йил 9 августдаги “Ногиронлиги бўлган шахс
ларга кўрсатилаётган тиббийижтимоий хизматлар 
сифатини янада яхшилаш чоратадбирлари тўғри-
сида”ги ПҚ5217сон қарори 2бандининг ўнинчи 
хатбошиси қуйидаги таҳрирда баён этилсин:

“болалар церебрал фалажи, умуртқа поғо-
насининг патологик синиши билан касалланган 
болалар ва катталарда мустақил юриш функция
ларини қайта тиклаш учун Ногиронлиги бўлган 
шахсларни реабилитация қилиш ва протезлаш 
миллий маркази ва унинг ҳудудий марказларини 
20212022 йилларда 28 та, шундан 2021 йилда  
14 та замонавий экзоскелет ускунаси, 2023 йилда 
роботлаштирилган локомат тўплами ва бошқа 
замонавий реабилитация ускуналари билан 
таъминлаш”.

14. Иқтисодиёт ва молия вазирлиги мазкур қа-
рорнинг 2, 6 ва 13бандларида назарда тутилган 
чоратадбирларни молиялаштириш 2023 йилда 
Давлат бюджетидан тегишли соҳаларга ажратил-
ган маблағлар доирасида амалга оширилишини, 
2024 йилдан бошлаб эса Давлат бюджети пара-
метрларини шакллантиришда зарур маблағларни 
инобатга олсин.

15. Адлия вазирлиги:
Инсон ҳуқуқлари бўйича Миллий марказ ҳамда 

Камбағалликни қисқартириш ва бандлик вазирли-
ги билан биргаликда ногиронлиги бўлган шахс
ларга берилган имтиёзлар, ногиронлик белгиси 
бўйича камситишга йўл қўймаслик, ногиронлиги 
бўлган шахсларга ўз ҳуқуқлари, эркинликлари ва 
қонуний манфаатларидан фойдаланишлари учун 
қулай шароитлар яратиш ҳақида кенг тушунтириш 
ишларини амалга оширсин;

Ўзбекистон Миллий ахборот агентлиги, Ўзбе-
кистон Миллий телерадиокомпанияси, Қорақал-
поғистон Республикаси Вазирлар Кенгаши, ви-
лоятлар ва Тошкент шаҳри ҳокимликлари билан 
биргаликда мазкур қарорнинг мазмунмоҳияти 
ва аҳамиятининг аҳоли ўртасида тушунтирили-
шини, оммавий ахборот воситаларида, шу жум-
ладан, Интернет жаҳон ахборот тармоғи орқали 
мунтазам равишда ва кенг кўламда ёритиб бо-
рилишини таъминласин.

16. Камбағалликни қисқартириш ва бандлик ва-
зирлиги Соғлиқни сақлаш вазирлиги, манфаатдор 
вазирлик ва идоралар билан биргаликда уч ой муд-
датда қонунчилик ҳужжатларига мазкур қарордан 
келиб чиқадиган ўзгартириш ва қўшимчалар тўғри-
сида Вазирлар Маҳкамасига таклифлар киритсин.

17. Мазкур қарор ижросини муҳокама қилиб бо-
риш, ижро учун масъул ташкилотлар фаолиятини 
мувофиқлаштириш ва назорат қилиш  Ўзбекистон 
Республикасининг Бош вазири А.Н.Арипов зимма-
сига юклансин.

ўзбекистон республикаси
        Президенти                                   ш. мирзиёеВ

Тошкент шаҳри, 
2023 йил 27 февраль

Асал НАСИМОВА,
Қарши туманидаги 71-мактабнинг 

10-синф ўқувчиси:
— Маҳалламизда шу вақтга қадар 

мактаб йўқ эди. Кўпчилик тенгдошларим 
билан бошқа ҳудуддаги олис мактабга 
қатнаб ўқирдик. Боргунимизча анча вақт 
кетиб, гоҳида дарсга кечикардик. Лекин 
ўқишга қизиқишимиз баландлиги боис, 
иложи борича дарс ларни қолдирмасликка 
ҳаракат қилардик. Ўша пайтлари маҳал-
ламизда ҳам мактаб бўлармикан, деган 
орзуда юрардик. Мана, ҳар қандай шаҳар 
мактабидан қолишмайдиган, замонавий, 
барча ўқув хоналарига эга билим маскани 
бунёд этилди. Энг асосийси, Президенти-
миз мактабимизга келиб, биз билан ажо
йиб суҳбат қурди. Доим яхши ўқишимиз 
шартлигини таъкидлади. 

Мен шундан сўнг ўз олдимга катта мақсадларни қўйдим — Президентим 
ишончини оқлаб, келажакда юртим ривожига хизмат қиладиган етук мутахассис 
бўлиш. Бунинг учун, албатта, давлатимиз раҳбари айтганидек, барча фанлардан 
аъло баҳолар олиб, яхши ўқишим лозим. 

Бугун бемалол айта оламанки, нафақат мен, балки бутун мактабимиз ўқитувчи 
ва ўқувчилари Президентимиз ташрифидан ўзгача ғурурланди. Бу эса барча мактаб-
дош ўқувчиларни фақат ва фақат астойдил билим олишга чорлайди.  

“Янги ўзбекистон” мухбири 
акбар раҳмоноВ ёзиб олди.           

ЯНГИЛАНИШ ВА ЎЗГАРИШЛАРГА ЮЗ ТУТАЁТГАН ҚАШҚАДАРЁ

Январь ИНОЯТОВ, 
меҳнат фахрийси:
— Давлатимиз раҳбарининг 

Қашқадарёга ташрифи ҳар сафар 
баракали келади. Бунга кўп бор 
кузатувларим натижасида гувоҳ 
бўлганман. Мисол учун, 2022 йил 
апрель ойидаги ташриф Чироқ-
чи аҳлининг кўп йиллик орзуси 
ушалишига сабаб бўлди. Яъни 
Чироқчи тумани Кўкдала ва Чи-
роқчи туманларига ажратилди. 
Бу эса қанчаданқанча одамлар-
нинг узоғини яқин, мушкулини 
осон қилди. Бундан ташқари, 
турли йўналишлар бўйи ча катта 
маблағлар ажратиб, вилоятнинг 
ижтимоийиқтисодий ривожлани-
ши учун янги қадамлар ташланди. 
Инсон қадрининг юксалиши бора-
сида қилинаётган бу каби давом-
ли ташаббусларини санаб ўтиш 
мумкин. 

Мазкур ташриф янада файз-
ли бўлди. Бир куннинг ўзида йи-
рик қийматли олтита лойиҳа асо-
сида бунёд этилган корхоналар 
ишга туширилди. Бу эса вилоя-
тимизда ишлаб чиқариш саноа-
ти янги босқичга қадам  қўйишини 

Шуҳрат МУРОТОВ,
Қарши шаҳридаги 

“Alp texno servis” ху-
сусий корхонаси раҳ-
бари: 

— Ёшлигимдан замо-
навий технологиялар-
га қизиқаман. Шу боис, 
компьютер йўналишида 
иш олиб борганман. Ке
йинчалик янги лойиҳа-
лар устида бош қотира 
бош ладим. Янги завод 
барпо этиш истаги бун-
дан икки йил олдин 
П р ез и д е н т и м и з н и н г 
тадбиркорлар билан уч-
рашувидан сўнг пайдо 
бўлди. 

Қарши шаҳридаги “Буюк Турон” 
кичик саноат зонасида лойиҳа қийма-
ти 1,5 миллион долларлик, йилига 60 
минг дона телевизор ишлаб чиқариш 
қувватига эга завод фаолиятини бош
лаши шу ҳудуддаги 500 нафардан ор-
тиқ йигитқизни иш билан таъминлашга 
асос бўлди. Ҳозир лойиҳа доирасида 
32 дюймдан 65 дюймгача бўлган янги 
авлод телевизорлари “Ssmart” бренди 
остида сотувга чиқарилмоқда. 

Маҳсулотларимиз нафақат ички  

Азиза ЗОЙИРОВА,
Қарши давлат универси-

тети француз тили ва ада-
биёти кафедраси мудири:

— Кейинги йилларда хори-
жий тилларни ўрганишга қи-
зиқиш ортиб бормоқда. Шу мақ-
садда Қарши туманидаги Янги 
Батош маҳалласи ҳудудида қад 
ростлаган замонавий мактабда 
кафедрамизнинг филиалини 
очдик. Яъни мазкур таълим 
даргоҳидаги ўқувчиларга фран-
цуз тилини мукаммал ўргатиш-
ни мақсад қилдик. 

Ҳозир мактабда тил ўргатиш 
машғулотларини бошлаб юбор-
ганмиз. Кафедрамиз ўқитувчи-
лари доимий равишда мактаб ўқувчилари билан иш олиб боради. Ўзим 
ҳам дарс бераман. Навбатдаги дарс вақтида Президентимиз синфхо-
намизга кириб келди. Ўқувчилар учун яратилган шароитлар билан та-
нишди. Ёш авлоднинг етарли даражада билим олиши учун яратилган 
имкониятларни кўздан кечириб, ўқувчилар билан суҳбат қурди. 

Албатта, бугунги ёшларга ҳавас қиласиз. Бир пайтлар пахса де-
вордан қилинган, ёруғлик етишмайдиган хоналарда иложсизликдан 
дарслар ўтилди. Ўқитувчи ва ўқувчининг кўп вақти пахта даласида, 
ҳашарда ўтди. Таълим сифати, самарадорлигига ҳеч ким қизиқмади. 
Бугун эса мамлакатимизда ёшларнинг таълимтарбиясига эътибор 
ортди. Замон талабларига тўлатўкис жавоб бера оладиган янги ўқув 
муассасалари бунёд этилди. Биз билан суҳбатда давлатимиз раҳба-
ри ўқувчиларда хорижий тилга бўлган қизиқиш, уларнинг билимга ин-
тилиши борасида сўраб, қатор таклифлар берди. 

Бир сўз билан айтганда, Президентимиз қўллабқувватлаб ту-
рар экан, барча шароитлари мавжуд, ёруғ ва шинам мактабда бор 
билимимизни сарф этиб ишламасликнинг ўзи нодонлик бўлиб қо-
лади. Ахир шунча вақт бундай даврлар келишини орзу қилиб яша-
дикку!

Наргиза 
ЭШДАВЛАТОВА,
Қамаши туманидаги 

касаначи-тадбиркор:
— Икки йилдан буён 

касаначилик билан шуғул-
ланаман. Ҳозир 126 нафар 
хотинқизни доимий, 500 
дан ортиқ кишини мавсу-
мий иш билан таъминла-
дим. Биз, асосан, “Темир 
дафтар”, “Аёллар дафта-
ри” ва “Ёшлар дафтари”га 
киритилган хотинқизларни 
меҳнатга жалб этиб, улар-
нинг уйидан чиқмаган ҳол-
да даромад топишига им-
кон яратганмиз. 

Президентимизнинг “Касаначиликни ри-
вожлантириш асосида аҳоли бандлигини 
таъминлашга доир қўшимча чоратадбир-
лар тўғрисида”ги қарори асосида қатор 
имтиёзларга эга бўлдик. Жумладан, солиқ 
ва кредит фоизларини тўлашда катта қу-
лайликлар берилди. Бу эса тадбиркорли-
гимни янада ривожлантириш каттагина ёр-
дам бўлмоқда.    

Ҳозир нафақат Қамаши, балки Нишон 
ва Чироқчи туманларида ҳам иш олиб бор
япмиз. Яқинда Қарши туманидаги Янги 

Асадулла МАҲМУДОВ,
Қарши олий ҳарбий авиация 

 билим юрти 4-босқич курсанти:
— Ўтган йили апрель ойида давла-

тимиз раҳбари Қашқадарёга ташрифи 
чоғида Қарши шаҳридаги Ёшлар мар-
казида учрашув ўтказганди. Унда мен 
ҳам иштирок этиб, Қуролли Кучлар 
Олий Бош Қўмондонига “Темурбеклар 
мактаби”да ҳам авиация йўналиши 
бўйича ўқув машғулотлари ташкил 
этиш борасида таклиф билдирган-
дим. Фикрим маъқулланганди. Орадан 
бир оз вақт ўтиб, янги ўқув йилидан бу 
амалда жорий этила бошланди. 

Иккинчи сафар ҳам Президентимиз 
билан учрашиш насиб этди. Бу галги-
си жуда ажойиб ва ўзгача ўтди. Сабаби 
биз курсант дўстларим — Сарвар, Маҳ-
муджон, Фаррух ва Шерзод биргаликда 
одатдагидек тушлик қилаётгандик. Шу 
пайт Олий Бош Қўмондонимиз кириб 
келди. Биз билан ёнмаён бир стол 
атрофида ўтириб, тушлик қилиш жа-
раёнида дилдан суҳбатлашди. Билим 
юртимиздаги шароитлар, овқатланиш 
тартиби ҳақида ҳам сўради. Курсант-
ларнинг фикрлари билан қизиқди.  

Доим биз, ёшларга ишониши ва суя
нишини айтганида эса барчамизда ўз-
гача ғурур ва катта масъулият яна бир 
карра ортди. 

2018 йилда Президентимиз Қашқа-
дарёга ташрифи давомида Хонобод 
аэродромида бўлиб, у ердаги имко-
ниятлардан фойдаланиш зарурли-
гини таъкидлаганди. Шундан сўнг  

Ҳар сафар вилояТиМизГа 
Барака кириБ келаДи

орзулар уШалГан кун БизГа куч БағиШлаДи

асТойДил иШлаШ керак касаначилик класТери ТаШкил ЭТилаДи ШунДай МакТаБДа 
ўҚиШ каТТа БахТ

 англатади. Шу билан бирга, кўп 
сонли аҳолининг бандлиги таъ-
минланишига замин яратилди. 
Ўртача ҳисобда ҳар бир корхо-
нада 300350 нафардан киши 
ишлайдиган бўлса, демак, икки 
мингдан ортиқ хонадонга даро-
мад кириб боради. Бу билан эса 
фаровонлик, хотиржамлик ва 
 оилалар тотувлиги ортади. 

Фаолиятим давомида бир 
неча йиллар туман ҳокимликла-
рида раҳбар бўлиб ишлаганман. 
Жумладан, Деҳқонобод тумани-
да ишлаган пайтларимда кат-
та бир ҳудудда бирорта ишлаб 

чиқариш корхонаси мавжуд 
эмасди. Ўшанда туман аҳолиси-
ни ичимлик сув билан таъмин-
лаш ҳаракати бошланди. Оқсув 
дарёсидан обиҳаёт олиб келиш 
учун катта маблағ жалб этилиши 
керак эди. Аммо ҳаракатлар бе-
самар кетиб, лойиҳалар тўхтаб 
қолганди. Орадан шунча йиллар 
ўтиб, Президентимизнинг бе-
восита ташаббуси билан ўтган 
йили туман марказига ичимлик 
сув олиб келинди. Бу эса халқи-
миз турмуш тарзи яхшиланиши-
да муҳим омил бўлади. 

Бугун эса Деҳқонобод умуман 
янги кўринишда. Ҳозир шу ту-
манга борсам, адашиб қоламан. 
Ҳар қадамда янгилик, ўзгариш. 
Бутунлай замонавий қиёфага 
кирган.   

Президентимиз ташриф дои-
расида вилоят фаоллари билан 
ўтказган йиғилишда ҳам воҳа ри-
вожи учун катта маблағ ажратили-
шини маълум қилди. Кўпчилик қа-
тори менга ҳам сўз берилганидан 
фойдаланиб, миннатдорлик бил-
дирдим. Шунингдек, ўз таклифла-
римни ҳам айтдим. Таклифларим 
маъқулланди. Йиғилиш давомида 
соҳалар бўйича бир қатор топ-
шириқлар берди. Келгусида эса 
белгиланган вазифалар ижроси 
туфайли воҳамиз янада янгила-
нишлар сари юз тутади.

бозорга сотилмоқда, 
балки хорижга, 
жумладан, Россия, 
Озарбайжон ва Тур-
кия каби мамлакат-
ларга экспорт қилин-
моқда. Албатта, бу 
даражага эришиш-
нинг ўзи бўлгани йўқ.   

Жорий йил якуни-
га қадар яна иккита 
лойиҳамиз ишга ту-
ширилади ва уму-
мий иш ўринлари 
бир ярим мингтага 
етказилади.

Давлатимиз раҳ-
барининг заводимиз-

га ташрифи эса биз учун катта мотива-
ция бўлди. Электрон техника ишлаб 
чиқариш жараёнлари билан яқиндан 
танишиб, кўрсатмалар берди. Шунинг
дек, ишчилар билан самимий суҳбат 
қурди. Бундан биз ўзгача қувват олиб, 
янада масъулият билан ишлашга, Пре-
зидентимиз ишончини оқлаш учун шу 
куннинг ўзидаёқ янги дастурлар ишлаб 
чиқишга киришдик. Мисол учун, ўтган 
йили экспорт ҳажми 3 миллион дол-
лар бўлган бўлса, бу йил олти миллион 
доллардан оширишни мақсад қилдик.

 Батош  маҳалласида ҳам иш 
бошладик. Бу ерда йигирма 
нафар хотинқизни касана-
чиликка ўргатяпмиз. 

Президентимизнинг каса-
начилик марказига ташрифи 
ўз касбимга ишончни янада 
оширди. Ростини айтсам, 
барчамиз учрашув олдидан 
жуда катта ҳаяжонда эдик. 
Лекин давлат раҳбари мар-
казга кириб келиши билан 
ўзгача хотиржамлик ҳукм сур-
ди. Фаолиятим, шу касб орти-
дан олаётган даромадим ва 
очган иш ўринларим ҳақида 
гапирдим. Давлатимиз раҳ-
бари саъйҳаракатларимни 

маъқуллаб, қимматли маслаҳатлар берди. 
Шунингдек, келгусида вилоят миқёсида бу 
тажрибамни оммалаштириш кераклигини 
уқтириб, касаначилик кластери ташкил этиш 
борасида таклиф билдирди. Бу эса мен учун 
янги ғоялар сари интилишга қувват манбаи 
бўлди. Ҳозирданоқ ишга киришишим керак-
лигини англадим. Қисқа фурсатда кластер 
ташкил этилиб, вилоятимизнинг деярли 
барча туманларида бўлимларимиз очилади. 
 Натижада хотинқизларнинг бандлиги таъ-
минланиши янада ортади.

2019 йил билим юрти Жиззах вилоя
тидан шу ерга кўчирилганди. Ҳозир 
биз, курсантлар учувчилик маҳора-
тини мукаммал эгаллаш мақсадида 
доим ўқиш ва амалий машғулотлар 
билан бандмиз. Шу куни учувчилар-
нинг маҳорати ҳам намойиш этилди. 
Ҳавода чиройли ҳаракатлар ташкил 
этилиб, орттирган тажрибаларимиз 
амалда кўрсатилди. 

Бир сўз билан айтганда, Қуролли 
Кучлар Олий Бош Қўмондонимизнинг 
билим юртига ташрифи барчамизни 
янада фахрлантирди. Ўзимизга ишон-
чимизни янада оширди. Моҳир ҳарбий 
учувчи бўлиб, она Ватанимни кўз қора-
чиғидек асрашда бор имкониятимни 
ишга солишга ваъда бераман.

ПрезиДенТиМиз 
ўТГан ҲафТаДа 
ҚаШҚаДарёГа 
ТаШрифи чоғиДа 
“кўПчилик 
МенГа оММавий 
ахБороТ 
восиТаларини 
“ёПиШни” Таклиф 
ҚилМоҚДа, 
лекин Мен 
Буни Ҳеч Қачон 
ҚилМайМан”, 
ДеДи. Мана Шу 
хулосанинГ 
ўзи БизГа жуДа 
каТТа куч ва 
жонБозлик 
руҲини 
БағиШлайДи.

Кейинги йилларда топганларимиз ва 
эришганларимиз эса халқ билан мулоқот 
самарасида бўлди. Тўғри, янги даврга 
мослашиш ҳеч қачон осон эмас. Айниқ-
са, бу жараён одамлар онги ва тафакку-
рини, ҳаёт тарзини тубдан ўзгартириш 
билан боғлиқ бўлган, шунингдек, XXI 
асрнинг ўта таҳликали бир палласида юз 
бераётган ижтимоийсиёсий ҳодисалар 
қуршовида кечаётган бўлса... 

Ўзгариш формуласи
Аввалги даврларда тараққиётга тўсиқ 

бўлувчи сиёсий тутумлар ҳукм сурган. 
Улардан бири — давлатнинг ёпиқ сиёсат 
юритиши. Бу, аввало, халқ ва ҳокимият 
ўртасидаги мулоқотсизлик муҳитида, сўз 
ва фикр эркинлигини аёвсиз жиловлаш 
оқибатида содир этилади. 

Шунда атрофда кучли догматик қа-
рашлар шаклланади. Бундай жамиятда 
ҳамиша қўрқув талвасаси ҳукм суради. 
Амалдорлар ўз тинчини, роҳатини ўй-
лайди, отаоналар фарзандларига эҳти-
ёткорликни, ислоҳотлар ҳақида мутлақо 
гапирмасликни ўргатади. Ҳуқуқтартибот 
тизимларининг асосий фаолияти эса 
фақат жазолашдангина иборат бўлиб 
қолади.

Оқибатда одамлар онгида ва жамият-
да ҳаётга нисбатан ишончсизлик кучая-
ди. Бу, ўз навбатида, тараққиётга катта 
ғов бўладиган руҳий тушкунлик кайфия-
тини юзага келтиради.

Бугун Янги Ўзбекистон шароитида 
мана шу муҳитни қандай ўзгартира оляп-
миз, деган саволга жавобимиз аниқ. Биз, 
аввало, одамлар онгида қотиб қолган 
қўрқув ҳиссини йўқотишимиз керак эди. 

Шу мақсадда катта ўзгариш йўлини тан-
ладик. Бу сўз эркинлиги ва халқ фик-
рини тинглаш орқали таъминланди. 

Президентимиз сиёсий иқтидорга кел-
ган илк кунларданоқ оммавий ахборот 
воситаларига эркинлик бериш, уларни 
қўллабқувватлаш йўлини тутди. Жур-
налистларни давлат ва жамият, янги ис-
лоҳотлар эпкинига душман эмас, дўст, 
деб билди.

Бу борадаги ислоҳотларнинг илк 
босқичини ҳозир ҳам яхши эслаймиз. 
Давлатимиз раҳбари 2017 йил матбуот ва 
оммавий ахборот воситалари ходимла-
рига йўллаган байрам табригида “Халқ 
билан мулоқот, одамларнинг орзу-ин-
тилишлари,  дарду ташвишлари би-
лан яшаш давлат сиёсати даражасига 
кўтарилаётган бугунги кунда ҳар бир 
оммавий ахборот воситаси чинакам 
мулоқот майдончасига, эркин фикр 
минбарига айланган тақдирдагина биз 

Янги ўзбекисТон руҳи

ўз олдимизга қўйган мақсадларга эри-
ша оламиз... Мен сиз, муҳтарам мат-
буот аҳлининг ҳаётимизни янада эр-
кин, обод ва фаровон этиш учун дои-
мо фидойилик кўрсатиб яшашингизни 
яхши биламан ва сизларни шу йўлда 
ўзимнинг энг яқин ҳамкорларим ва 
ёрдамчиларим деб ҳисоблайман. Сиз-
ларнинг машаққатли ва масъулиятли 
меҳнатингиз ўз муносиб баҳосини то-
пиши, янада самарали бўлиши учун 
биз давлатимиз ва жамиятимизнинг 
барча куч ва имкониятларини албатта 
сафарбар этамиз”, дея ўша давр мил-
лий медиа соҳаси вакиллари учун фақат 
орзу бўлиб келган янгича тизимга асос 
солди. 

Орадан йиллар ўтди. Оммавий ахбо-
рот воситалари фаолияти янгича маз-
мунмоҳият билан бойиб борди. Танқи-
дий журналистика пайдо бўлди. Ижти-
моий тармоқлар фаоллашди, журналист 
ва блогерлар халқ дардини, ҳаётдаги му-
аммоларни очиқ ва холис айта  бошлади. 

Бунга ҳамоҳанг оммавий ахборот воси-
таларини қўллабқувватлаш, уларни 
янги давр руҳи билан тўйинтириб бориш 
мақсадида қатор меъёрийҳуқуқий ҳуж-
жатлар қабул қилинди.

Пировардида, биз янги ислоҳотлар 
бошиданоқ мақсад қилган ўзгариш фор-
муласи — эркин фикр + таҳлил + қа-
бул қилиш = амалиётда қўллаш ва на-
тижага асос солдик.

Шу тариқа жамиятимизнинг янги қиё
фаси шаклланди. Унда эркин ва озод 
одам феномени бўй кўрсатди. Бу, авва-
ло, фуқаролар онгида қўрқувсиз ғоялар 
туғилиши билан изоҳланади. Ҳар қандай 
ғоя, айниқса, у эркинлик жамиятида пай-
до бўлса, тараққиёт асоси бўла олади. 
Шу тариқа ғоялар уйғоқ тафаккур ҳоси-
ласида аниқ бир ўзгаришларни амалга 
татбиқ этиш учун мукаммал кучқудратни 
пайдо қилади.

Эркинлик нафаси
Президентимиз ўтган ҳафтада Қашқа-

дарёга ташрифи чоғида “Кўпчилик мен-
га оммавий ахборот воситаларини 

“ёпишни” таклиф қилмоқда, лекин 
мен буни ҳеч қачон қилмайман”, деди. 
Мана шу хулосанинг ўзи бизга жуда кат-
та куч ва жонбозлик руҳини бағишлайди.

Шу ўринда бугунги ислоҳотларимиз-
нинг ортга қайтмас тус олганини алоҳида 
таъкидлаб, эркин жамият қуриш ва озод 
фикрни уйғотиш маҳсули ҳақида сўз 
юритсак.

Умуман олганда, жамият ва одамлар 
ҳаётида ислоҳотлар маҳсулдорлиги қан-
дай таъминланади? Бу, аввало, изчил-
лик ва бардавомлик кучи, сўнгра ўзаро 
тушуниш руҳи билан юзага келади.

Биз мукаммал кучқудрат манбаи 
уйғоқ тафаккур ҳосиласи экани ҳақи-
да айтдик. Эндиги навбат бу жараёнда 
 оммавий ахборот воситалари эркинлиги 
самараси ҳақида.

Бу, биринчидан, ҳаётимизни яхши-
лаётган ислоҳотларнинг ортга қайтмас 
тус олгани, иккинчидан, эркин оммавий 

 ахборот воситалари саҳнасида баҳсла-
шиш маданияти тарбияланаётгани, 
учинчидан, одамлар ўз фикрини эркин 
билдираётгани мисолида кўзга ташла-
нади. Мана шу учта ҳодиса янги жамия
тимизнинг эркин ривожланаётганини 
кўрсатадиқўяди. 

Энди бу саноғимизнинг оддий одам-
лар ҳаётига, фаровон ҳаётимизга таъси-
ри ҳақида икки оғиз.

Президентимиз Қашқадарёдаги му-
лоқотида ижтимоий тармоқларни, ин-
тернет нашрларини, матбуотни ҳар куни 
ўқиб боришини айтди. “Вақтим борича, 
қўлимга қалам олиб, ўзимга ёзиб ола-
ман. Барибир 10 та фикрдан 9 таси 
тўғри бўлиб чиқади”, деди.

Мана бу фикрдан кейин миллий мат-
буотимиз жонлангани, муаммолар очиқ 
айтилаётгани, ижтимоий тармоқларда 
ҳаётий масалаларга билдирилаётган му-
носабатлар нима учун ўз самарасини кўп 
куттирмаётгани ойдинлашади.

 Айтиш мумкинки, қанчаданқанча му-
аммолар ижтимоий тармоқлар, матбуот 
орқали талқин қилингани натижасида 
Президент эътиборига тушди. Яна бир 
муҳим жиҳат, ОАВнинг миллий сегмент-
лари оддий халқ учун минбар вазифаси-
ни ўтамоқда.

Битта мисол келтирамиз: сергелилик 
Азиза Самиғова ҳақида эшитгандир-
сиз. У онаси Адолат опа билан 12 йил-
дан буён ижарама-ижара сарсон яша-
ган. Ҳатто ноиложликдан бувисининг 
кичик томорқаси четидаги эски тикув 
цехини макон қилган. Она-бола зах жой-
да ҳар тун илону чаёнлар, каламушлар-
дан қўрқиб, уйқусида ҳаловат бўлмай 
тонг оттирган. Эътибор беринг, 12 
йил уларнинг дардини ҳеч ким эши-
тишни истамаган. Ниҳоят 2021 йилда 
кутилмаганда Азизанинг орзулари ва 
фикрлари ҳақидаги видеолавҳа давла-
тимиз раҳбари эътиборига тушади. 
Ҳаммаси шундан бошланди — Прези-
дент уларга Янгиҳаёт тумани Янги 
Чоштепа маҳалласидаги замонавий 
массивдан 3 хонали уй совға қилди.

Албатта, бундай мисолларни кўп ай-
тиш мумкин. Муҳими, давлатимиз раҳба-
рининг алоҳида эътибори ва қатъий сиё-
сий иродаси туфайли бугун жамиятимиз-
да эркинлик нафаси кезмоқда. Шу боис, 
одамлар бугун кимга нима дейишни, му-
аммоларини қандай етказишни билади. 
Атрофимизда, мамлакатимизда уйғоқ 
фикрли одамлар яшамоқда. Бу эса та-
раққиёт учун ғоят муҳим унсур саналади.

Моҳиятни англаш 
даражаси

Ислом оламининг буюк олимларидан 
бири Рамазон Бутийнинг “Сўз эркинли-
ги жамиятни ислоҳ этишда адолат та-
мойили сифатида муҳим ўрин тутади” 
ёки америкалик ҳуқуқшунос Ральф Ней-
дернинг “Ахборот — демократиянинг 
асосий валютаси. Сўз эркинлигисиз 

демократия ҳам, инсон эркинлиги ҳам 
бўлмайди”, деган фикрлари худди Янги 
Ўзбекистондаги катта сиёсий эврилиш
ларнинг бошланиши ҳақида айтилгандек 
тасаввур уйғотади кишида.

Бу тасаввурнинг бир қанча асослари 
бор. 

Биринчи асос: Янги Ўзбекистонни 
барпо этишга киришар эканмиз, олди-
мизда ягона тўғри йўл бор эди ва биз уни 
ўзимиз учун ортга қайтмас сиёсий иро-
дага айлантира олдик. Яъни жамиятни 
ислоҳ қилишга очиқ фуқаролик жамияти, 
халқ билан мулоқот қилишнинг ҳаётий 
мезонлари, сўз эркинлиги тамойиллари 
асосида киришдик.

Иккинчи асос: ошкоралик ва сўз эр-
кинлигига давр талаби, мамлакатимизда 
бошланган янги ислоҳотларнинг талаби 
сифатида қарадик. Бунда, энг муҳими, 
холис ва адолатли журналист ҳамда бло-
герларнинг танқидий чиқишлари билан 
эскича қолипда ишлайдиган раҳбарлар 
фаолиятидаги хатокамчиликларни кўр-
сатиш механизмига асос солдик. 

Учинчи асос: ижтимоий масъулиятли 
оммавий ахборот воситалари ёрдами-
да халқ минбарини яратдик. Шу тариқа 
 оммавий ахборот воситаларининг том 
маънода “тўртинчи ҳокимият”га айлани-
шини таъминлаяпмиз.

Шундай экан, Президентимизнинг ўт-
ган ҳафта оммавий ахборот воситалари 
ҳақида айтган янги фикрларини моҳия-
тан теран англаш, шунингдек, улардан 
хулоса қилган ҳолда, фаолиятимизни 
ҳам танқидий нуқтаи назардан кўриб 
чиқишимиз зарур бўлади.

Давлатимиз раҳбари “Узоқ йиллар 
ёпиқ давлат бўлиб, оммавий ахборот 
воситаларини қўллаб-қувватламага-
нимиз учун халқ овозини эшитмадик”, 
деди. Яна айтдики, “Оммавий ахборот 
воситалари адолатни гапирсин, тўғри 
танқид қилсин”.

Бугунги ОАВ халқ овози сифатида 
кўрилаётган экан, олдимизда ниҳоятда 
масъулиятли вазифалар турганини ҳис 
қилишимиз керак. Бу нималарда акс эти-
ши жоиз?

Аввало, газетадами, радиотелевиде-
ниедами, ижтимоий тармоқлар ёки ин-
тернет нашрларидами, ҳар бир танқидий 
фикрнинг асосли бўлишини, ҳар томон-
лама мулоҳазакорлигини таъминлаш 
профессионал бурчимиз эканини унут-
майлик.

Танқид қачонки таҳлилий бўлсагина, 
ҳаётий руҳ билан қувватланади. Шун-
дагина биз 10 та фикрдан 9 таси тўғри 
бўлиб чиқиши эмас, балки 100 фоизлик 
натижага эришамиз.

Гап ўзани танқидий мулоҳазалар, сўз 
ва матбуот қудрати ҳақида кетар экан, 
Абдулла Қодирийнинг “Муштум” жур-
нали муаллифларига ёзган қуйидаги 
фикр ларини келтиришни маъқул кўрдик: 
“Яхши билиш керакким, қалам ўқлоғи 
ва матбуот кетмон бозори эмас. Йў-
сунсиз равишда хотирға келган ҳар 
бир сўздан жумлалар тўқимоқ фази-
лат саналмайдир. Сўз қолиб, фикр 
унинг ичига қўйилған ғишт бўлсин, 
кўбчилик хумдонидан пишиб чиқғач, 
янги ҳаёт айвонига асос бўлиб  
ётсин!”. 

Дарҳақиқат, биз Қодирий бобомиз 
орзу қилган янги ҳаёт айвонини қураёт-

ган эканмиз, фикрлар гавҳарини ниҳо-
ятда асрабавайламоғимиз ва ўз ўр-
нида ишлатмоғимиз зарурдир. Бу эса 
Президентимизнинг “оммавий ахборот 
воситалари адолатни гапирсин, тўғри 
танқид қилсин”, деган қараши билан 
ғоят ҳамоҳангдир.

Бунинг учун биз асл моҳиятни англаш 
даражасига етишимиз керак бўлади. 
Моҳият шуки, биз, журналист ва блогер-
лар, аввало, адолат фалсафаси, адо-
латли ҳақиқат шукуҳини тўғри англаб 
олишимиз зарур.

Бу борада ҳаётдан оладиган сабоқла-
римиз кўп. Янги Ўзбекистон жамиятида 
инсон қадри улуғланиши адолат фалса-
фаси ва адолатли ҳақиқат тантанаси си-
фатида танланган. Бунда инсон ҳуқуқла-
ри таъминланиши устувор вазифа этиб 
белгилангани, фуқароларнинг конститу-
циявий ҳуқуқлари амалда тиклангани, 
қонунлар ва бошқа меъёрийҳуқуқий 
ҳужжатлар қабул қилинишида оддий 
одамлар фикри инобатга олинаётгани 
ҳам фикримиз тасдиғидир.

Мисол: “Ўзбекистон Республикаси-
нинг Конституциясига ўзгартиш ва қў-
шимчалар киритиш тўғрисида”ги конс
титуциявий қонун лойиҳаси кенг жамоат
чилик муҳокамасига қўйилган эди. 
Муҳокама давомида халқимиздан қонун 
ло йиҳасини такомиллаштиришга қара-
тилган 220 мингдан зиёд таклиф келиб 
тушгани айтилмоқда. 

Мана шу рақамнинг ўзи ҳам мамла-
катда очиқ фуқаролик жамиятига мус
таҳкам замин, одамларда, оммавий 
ахборот воситаларида эркин сўз айтиш 
имкони яратилганини исботлаб турибди.

Дарвоқе, янгиланаётган Бош қонуни-
миз ҳақида гап кетганда, айтиш жоизки, 
амалдаги Конституциямизнинг 67мод-
дасида цензурага йўл қўйилмаслиги 
мустаҳкамлаб қўйилган эди. Эндилик-
да ушбу моддага қўшимча сифатида 
 “Оммавий ахборот воситаларининг 
фаолиятига тўсқинлик қилиш ёки 
аралашиш қонунга мувофиқ жавоб-
гарликка сабаб бўлади” нормаси ҳам 
қўшилиши таклиф этилмоқда.

Бу нима учун зарур? Гап шундаки, 
миллий медиа соҳасида ўз ечимини 
кутаётган муаммолар мавжуд. Айрим 
ОАВ вакиллари ўз касб фаолиятида 
ҳамон турли тўсиқларга дуч келаётга-
ни ҳам сир эмас. Шу боис, давлат ор-
ганлари очиқлигини таъминлаш ҳамда 
журналистларнинг фаолиятига тўсқин-
лик қилиш ёки аралашишга нисбатан 
қонунга мувофиқ жавобгарликни кўчай-
тириш Конституцияда қатъий белгилаб 
қўйилмоқда.

“Эзгу фикр, эзгу сўз ва 
эзгу амал” тамойили халқ 

тафаккурига кўчмоқда
Бугун мамлакатимизда оммавий 

ахборот воситалари сони 2016 йилда-
гига нисбатан қарийб 30 фоиз ортиб,  
1962 тага етди. Интернет нашрлари сони 
сўнгги 6 йилда салкам икки баробар 
кўпайиб, 677 тани ташкил этмоқда. Бу 
ҳам Янги Ўзбекистон жамиятида ахборот 
соҳаси ва сўз эркинлигини таъминлашга 
қаратилган ҳаётбахш сиёсатнинг ёрқин 
 намунасидир.

Сир эмас, кейинги йилларда босма 
нашрлар, яъни газета ва журналлар 
атрофида турлича қарашлар, бирбири-
га қарамақарши фикрлар айланмоқда. 
Ҳозир бу мавзуни қайтариш ниятида 
эмасмиз. Фақат Президентимизнинг 
2020 йил 30 сентябрь куни Ўқитувчи ва 
мураббийлар кунига бағишланган танта-
нали маросимдаги нутқидан бир иқтибос 
келтирамиз, холос: 

“Афсуски, биз кейинги йилларда 
“мажбурий обуна” баҳонасида ихти-
ёрий обунани ҳам йўқ қилдик. Бунинг 
натижасида мактаб ва олийгоҳлар-
нинг ўқитувчи ва домлалари ўзла-
ри учун зарур бўлган газета ва жур-
наллардан ажралиб қолди. Шундай 
аянчли ҳолга келдикки, ҳатто айрим 
раҳбарлар газета ўқимаслиги билан 
мақтанадиган бўлди”.

Ўшанда давлатимиз раҳбари яна бир 
ҳаётий хулосани айтган эди: “Ўзингиз 
биласиз, дунёда компьютер техноло-
гиялари энг ривожланган давлатлар-
дан бири бу — Япония. Лекин ушбу 
мамлакатда кунига 3-4 миллион нус-
хада нашр этиладиган газеталар бор-
лигига нима дейсиз? Айтмоқчиманки, 
ҳаётимизда радио-телевидение, ин-
тернет билан бирга босма нашрлар-
нинг ҳам ўз ўрни бор”.

Мана шу фикрлардан англашилади-
ки, бугун биз барчамиз бир ёқадан бош 
чиқариб, фақат ва фақат жиддий му-
лоҳазалар юритишимиз, камчиликларни 
тўғри ва холис танқид қилиш йўлидан 
боришимиз, бир сўз билан айтганда, 
миллий тараққиётимиз йўлида бирлаши-
шимиз замон талабига айланиб улгурди. 
Токи, халқимиз тафаккурига кўчаётган 
“Эзгу фикр, эзгу сўз ва эзгу амал” та-
мойили ҳамиша бардавом ва мазмунли 
бўлаверсин.

Яна бир гап. Юқорида ҳақиқат ва 
адолат тантанаси ҳақида айтган эдик. 
Хулоса ўрнида яна шуни таъкидлашни 
истардикки, ҳақиқат ва адолат тантана-
си деганда биз давлатимизнинг халқаро 
миқёсдаги обрўэътибори ва нуфузини 
ҳам тушунишимиз керак. Негаки, юр-
тимизда бўлаётган бугунги ўзгаришлар 
ва ютуқларга панжа ортидан қараётган, 
ҳасад қилаётган айрим манбаларнинг 
ахборот хуружига ҳам қалқон бўла олиш 
фазилатига эга бўлмоғимиз ҳар бири-
мизнинг виждоний бурчимиздир. 

Бу йўлда барчамизнинг юзимиз ёруғ, 
виждонимиз тоза ва амалимиз тўғри 
 бўлсин!

салим дониёроВ

АввАло, гАзетАдАми, рАдио-телевидениедАми, 
ижтимоий тАрмоқлАр ёки интернет 
нАшрлАридАми, ҳАр бир тАнқидий фикрнинг 
Асосли бўлишини, ҳАр томонлАмА 
мулоҳАзАкорлигини тАъминлАш 
профессионАл бурчимиз экАнини 
унутмАйлик.

£¤Р£УВСИЗ ЖАМИЯТ 
КУЧ-£УДРАТИ

эркин сўз ва озод ғоялар билан шаклланади

бугун мАмлАкАтимиздА оммАвий Ахборот 
воситАлАри сони 2016 йилдАгигА нисбАтАн 
қАрийб 30 фоиз ортиб, 1962 тАгА етди. интернет 
нАшрлАри сони сўнгги 6 йилдА сАлкАм икки 
бАробАр кўпАйиб, 677 тАни тАшкил этмоқдА. бу 
ҳАм янги ўзбекистон жАмиятидА Ахборот соҳАси 
вА сўз эркинлигини тАъминлАшгА қАрАтилгАн 
ҳАётбАхш сиёсАтнинг ёрқин нАмунАсидир.



Таҳлил Ва Таққос

— Дадил ислоҳотлар, креатив ён-
дашувлар туфайли Ўзбекистоннинг 
ташқи сиёсати жаҳон ҳамжамиятининг 
эътирофига сазовор бўлди, — деган 
эди ўтган йили ўтказилган анжуман-
лардан бирида ўша пайтдаги БМТнинг 
Ўзбекистондаги доимий координатори 
Ролни Астхана. — Хорижий давлатлар 
билан ўзаро манфаатли алоқалар кен-
гайиб, мамлакатнинг дунё миқёсидаги 
ижобий имижи шаклланди. Сўнгги йил-
ларда Ўзбекистон барча соҳаларда ри-
вожланиб, халқаро рейтингларда юқо-
ри ўринларга силжимоқда. Буларнинг 
барчаси ижобий кўрсаткич ва бизни 
қувонтиради. 

Юртимизнинг дунё миқёсидаги ижо-
бий имижи ва халқаро рейтинглардаги 
ўрни ҳақидаги бундай фикрлар ҳамма-
мизни мамнун этади. Лекин шу ўринда 
кўпчилликка яхши маълум бўлсада, 
халқаро рейтинглар аслида нима учун 
зарурлигини яна бир карра эслаб 
 қўйиш фойдадан холи бўлмайди.

— Маълумотларга кўра, давлатлар 
мавқеини белгилаб берадиган 100 дан 
ортиқ халқаро рейтинг ва индекслар 
бор, — дейди Олий Мажлис Қонун-
чилик палатаси депутати, иқтисодиёт 
фанлари доктори, профессор Нодир 
Жумаев. — Улар ҳар бир мамлакат-
нинг ривожланиш жараёнини ўзида на-
моён этади, давлат бошқаруви сифа-
ти, аҳолининг турмуш даражаси, инсон 
ҳуқуқлари муҳофазаси, тадбиркорлик 
фаолияти ва хорижий инвесторлар 
учун қулай муҳит, барқарор иқтисо-
дий ўсиш ва рақобатбардошлик каби 
муҳим жиҳатларнинг кўзгуси ҳисобла-
нади. 

Шундан келиб чиқиб айтиш керак-
ки, иқтисодий тараққиётни таъминлаш 
учун кенг кўламли ислоҳотлар олиб 
бораётган ва ривожланиш палласи-
да бўлган давлатлар, албатта, халқа-
ро рейтингларда муносиб ўринларни 
эгаллашга интилиши табиий. Негаки, 
бугунги глобал дунёда ҳамкорлик ўр-
натиш истагида бўлган давлатлар ва 
ташкилотлар умумэътироф этилган 
рейтингларга, албатта, эътибор қара-
тади.

Минг афсуски, илгари мамлакатимиз 
баъзи бир рейтингларда умуман ўрин-
га эга бўлмаган ёки қуйи поғоналардан 
жой олиб келган. Сабаб эса бу борада 
изчил тизим ва фаолият олиб борув-
чи орган йўқ эди. 2020 йилга келибги-
на мамлакатимизнинг  инвестициявий 

 жозибадорлиги ва халқаро майдонда-
ги нуфузини мустаҳкамлаш мақсади-
да халқаро рейтинглар ва индекслар 
билан ишлашнинг ҳуқуқий, институ-
ционал ва ташкилий асослари ярати-
ла бошланди. Бунга эришишда Пре-
зидентимизнинг 2020 йил 2 июндаги 
“Ўзбекистон Республикасининг халқа-
ро рейтинг ва индекслардаги ўрнини 
яхшилаш ҳамда давлат органлари ва 
ташкилотларида улар билан тизимли 
ишлашнинг янги механизмини жорий 
қилиш тўғрисида”ги фармонининг аҳа-
мияти катта бўлди. 

Мазкур ҳужжатга мувофиқ, Халқа-
ро рейтинглар ва индекслар билан 
ишлаш бўйича республика кенгаши 
ташкил этилди. Мамлакатимиз учун 
устувор бўлган 16 та халқаро рейтинг 

ва индекслар рўйхати шакллантирил-
ди. Улар кенгашнинг икки ишчи органи 
— Иқтисодиёт ва молия, Адлия вазир-
ликлари ўртасида тақсимланди.

Ана шундай ишлар ва очиқлик сиё
сати олиб борилиши натижасида Ўз-
бекистон халқаро майдонда ўз обрў 
эътиборини мустаҳкамлаб, хорижий 
аренада ишончли ҳамкор сифатида 
намоён бўляпти. Дунё мамлакатлари, 
халқаро ташкилотлар ва инвесторлар 
мамлакатимизга истиқболли ҳамкор 
ўлароқ муносабат билдирмоқда.

Кенгашганга 
кенг дунё

Бу халқимизнинг азалий ҳикматли 
ибораси. Соҳибқирон Амир Темур 
бобомиз ҳам ўз тузукларида салта-
нат юмушларининг тўққиз улушини 
машварат, тадбир ва кенгаш билан 
бажарганини ёзган. Ҳозирги кунда 
ҳам барча соҳадаги ишларни замо-
навий тамойилларга таянган ҳол-
да, кенгаш асосида амалга ошириш 
муҳим ўрин тутади. 

— Президентимиз фармонига 
 би ноан, мамлакатнинг инвестициявий 
жозибадорлиги ва халқаро майдондаги 
имижини мустаҳкамлаш, давлат орган-
лари ва ташкилотларида халқаро рей-
тинг ва индекслар билан ишлашнинг 
янги механизмларини жорий қилиш 
мақсадида республика кенгаши таш-
кил этилган эди, — дейди Олий Маж-
лис Сенати масъул ходими Отабек 
Иззатуллаев. — Унинг зиммасига, би-
ринчи навбатда, мамлакатнинг ижти-
моийиқтисодий ва сиёсийҳуқуқий та-
раққиёт даражасини тизимли таҳлил 
қилиб бориш, турли соҳаларда амалга 
оширилаётган туб ўзгаришларни юр-
тимиз учун устувор бўлган халқаро 
рейтинг ва индексларда мамлакатнинг 
ўрнини яхшилаш мақсадларига хизмат 
қилишини таъминлаш, мазкур йўна-
лишдаги ишларнинг самарадорлигига 
тўсиқ бўлаётган муаммоларни барта-
раф этиш, илғор халқаро тажрибага 
асосланган давлат ва жамият қурили-
ши соҳасидаги ислоҳотларни амалга 
ошириш бўйича ташаббусларни илга-
ри суриш каби вазифалар юклатилди.

Чоратадбирлар режасида белги-
ланган вазифалар ижросига кўра, 1 та 
стратегия, 5 та кодекс, 9 та қонун, 2 та 
концепция ва 35 та нормативҳуқуқий 
ҳужжат лойиҳаларини ишлаб чиқиш 

кўзда тутилган бўлиб, шу кунга қадар 
3 та қонун, Президентимизнинг 2 та қа-
рори, 1 та фармони, Ҳукуматнинг 2 та 
қарори қабул қилинди.

Президентимизнинг “Халқаро рей-
тинг ва индекслар билан ишлашда 
илмий салоҳият ҳамда амалий фаоли-
ят уйғунлигини таъминлаш чоратад-
бирлари тўғрисида”ги қарор лойиҳаси 
ишлаб чиқилиб, тасдиқланди. 

Ўтган йил 7 май куни Тошкент 
шаҳрида “Ўзбекистонда амалга оши-
рилаётган иқтисодий ислоҳотларнинг 
халқаро рейтингларга таъсири” мавзу-
сидаги III халқаро рейтинглар форуми 
ўтказилди. Унинг доирасида “Давлат 
бошқарувида стратегия ва лойиҳалар 
ишлаб чиқиш учун халқаро рейтинг ва 
индекслар билан ишлаш”, “Маҳаллий 

иқтисодий ва маъмурий самарадор-
лик” бўйича семинартренинглар ҳам 
ташкил этилди.

Энг юқори 
ривожланаётган 

мамлакатлар қаторида
Бирлашган Миллатлар Ташкило-

тининг ҳар 2 йилда бир марта ўтказа-
диган Электрон ҳукумат ривожланиши 
рейтингининг ўтган йилги натижалари-
га назар ташлайлик. Унда Ўзбекистон 
бирйўла 18 поғона кўтарилди ва “юқо-
ри/жуда юқори ривожланувчи” мамла-
катлар қаторига кирди. Ҳолбуки, 2014 
йилда 100ўринда бўлган бўлсак, ўтган 
йилга келиб 193 та давлат орасида 
69ўринни эгалладик. Шу тариқа Ўз-
бекистон энг катта поғона юқорилаган 
давлатлар топ10 талигига кирди.

Жаҳон банки “GovTech Enablers” 
индексига кўра, рақамли кўникмалар 
ва давлат хизматларидаги инновация-
лар бўйича мамлакатимиз 2020 йилга 
нисбатан 65 поғона кўтарилди. Мазкур 
рейтинг натижаларига биноан, ҳукумат 
ва давлат хизматлари сектори бўйича 
Ўзбекистон 37 поғона юқорилаб, 198 
давлат ичида рақамли трансформа-
ция соҳасида етакчи мамлакатларнинг  
“А” гуруҳидан жой олди.

Халқаро ташкилотларнинг ушбу 
 эътирофлари юртимизда рақамли тех-
нологиялар ва электрон ҳукуматни ри-
вожлантириш, бу орқали фуқароларга 
қўшимча қулайликлар яратиш бўйича 
тизимли ислоҳотлар амалга оширила-
ётганини яна бир карра тасдиқлайди.

Яқинда газетамиз мухбирига 
 интервью берган Электрон ҳукумат 
лойиҳаларини бошқариш маркази 
директори Азиз Муҳиддиновнинг таъ-
кидлашича, мамлакатимизда рақам
ли технологиялар ривожи  туфайли 
 йилданйилга ҳукумат, тадбиркор-
лар ва аҳоли ўртасида маълумотлар 

алмашинуви тезлашиб, очиқлик ва 
шаффоф лик ортяпти, рақамли тафо-
вут қисқаряпти. Жумладан, 2022 йил 
давомида Ягона интерактив давлат 
хизматлари порталида (My.gov.uz) 70 
дан зиёд янги онлайн хизмат ишга ту-
ширилиб, умумий электрон давлат хиз-
матлари сони 377 тага етди. Уларнинг 
240 тасидан бепул фойдаланиш имко-
нияти мавжуд. Ўтган йили “My.gov.uz”  
хизматларидан электрон фойдаланиш 
кўрсаткичи 12 миллиондан ошди ва бу 
офлайн тарзда фойдаланилганидан 
деярли 2 баробар кўпдир.

“My.gov.uz”нинг мобиль иловасида 
ҳам 2022 йилда 50 турдаги янги онлайн 
хизмат жорий қилиниб, жами хизматлар 
сони 160 тага етди. 38 турдаги хизмат-
дан фойдаланишда электрон рақамли 
имзо билан тасдиқлаш талаби бекор қи-
линди. Ўтган йил якунида портал фой-

даланувчилари сони кескин кўтарилиб, 
4 миллиондан ошди (2022 йил бошида 
— 1,1 миллион). Хизматлардан онлайн 
фойдаланиш натижасида биргина 2022 
йилда аҳолининг 36 мил лиард сўмдан 
ортиқ маблағи иқтисод қилинишига, 
давлат органлари фаолияти тубдан ях-
шиланишига эришилди. 

Барча ислоҳотлар ва йирик лойи
ҳаларнинг муваффақиятли амалга 
оширилиши зарур статистик маълу-
мотларнинг аниқлиги ва уларнинг пух-
та таҳлил қилинганига бевосита боғлиқ 
бўлса, айни вақтда бу йўналишларда 
олиб борилаётган ишлар натижалари 
ҳам шу каби сон ва сифат кўрсаткичла-
рининг ўзгариши билан баҳоланади. 
Хусусан, Халқаро валюта жамғармаси-
нинг 24 та йўналиш бўйича 422 турдаги 
кенгайтирилган маълумотларни тарқа-
тишнинг умумий тизимида Ўзбекистон 
Республикасининг макроиқтисодий, 
молиявий ва ижтимоий статистик кўр-
саткичлар тўпламлари эълон қилиб 
борилиши йўлга қўйилган.

— Бундан тўрт йил олдин юртимиз-
нинг очиқ маълумотлар портали бўйи

ча фикрларни ўрганганимизда жуда 
кўп салбий гапларни эшитган эдик, —  
дейди Ўзбекистон Республикаси 
Президенти ҳузуридаги Статистика 
агентлиги бошқарма бошлиғи Акром 
Султонов. — Ўша пайтда порталда  
4 мингга яқин маълумотлар бўлиб, 
кўпи эскириб ҳам қолганди. Шунинг
дек,  дун ёдаги барча халқаро статистик 
ҳамда нуфузли ташкилотлар маълумот-
лар базаларини ўрганиб чиқдик. Ўша 
пайт даги таҳлилимизга кўра, уларда Ўз-
бекистон тўғрисида атиги 28 фоиз маъ-
лумот мавжудлиги аниқланди. Ке йинги 
тўлдириш ва маълумотларни шакл
лантириш бўйича амалга оширилган 
ишлар натижасида бу кўрсаткич 90 фо-
изга етказилди. Ҳозирги кунда мазкур 
порталда жами 150 га яқин вазирлик ва 
идоралар томонидан 6 мингдан ортиқ 
маълумотлар тўпламлари жойлашти-
рилган ва ўз вақтида янгиланмоқда.

Маълумот ўрнида айтиш жоиз, 
Ўзбекистон Халқаро очиқ маълумот-
лар хартиясига қўшилган жаҳондаги 
23мамлакат, Осиёда Жанубий Корея 
ва Филиппиндан кейинги учинчи дав-
лат ҳисобланади. Бинобарин, Хал қаро 
очиқ маълумотлар хартияси (Open 
Data Charter) 150 дан ортиқ ҳукумат 
ва ташкилотларнинг умумий тамойил-
лар асосида маълумотларни халқаро 
миқёсда очиқлиги ва шаффофлигини 
таъминлаш устида иш олиб боради.

Дунёдаги 2 минг 600 дан ортиқ очиқ 
маълумотлар порталларининг тўлиқ 
рўйхатини қамраб олган “Open data 
Inception”нинг 2022 йилги таҳлилига 
кўра, дунёнинг 201 мамлакати ораси-
да очиқ маълумотлар манбалари ва 
улар сони бўйича Ўзбекистон 4ўринни 
эгаллади. Биринчи ўрин АҚШ — 641 та 
манба, иккинчи ўрин Франция — 381 
та, учинчи ўрин Испания — 307 та ва 
Ўзбекистон 124 та манба билан тўрт-

ликни якунлади. 2021 йилда мазкур 
кўрсаткичда республикамиз 99 та ман-
ба билан 5поғонадан жой олган эди.

Ўтган йил таҳлилларига кўра, “Open 
Data Watch” ташкилотининг “The Open 
Data Inventory” (ODIN) маълумотлар 
очиқлиги бўйича глобал рейтинги-
да Ўзбекистон 66 балл билан дунёда 
40ўринни эгаллади. 2020 йилда мам-
лакатимиз 63 балл билан 44ўринда 
эди.

Рейтингга кўра, Марказий Осиё дав-
латлари орасида Ўзбекистон биринчи 
ўринни эгаллаб турибди. Жаҳон рей-
тингида Қозоғистон 48, Қирғизистон 
89, Тожикистон 120 ва Туркманистон 
192ўринларда бормоқда.

Республикамизнинг иқтисодий ўзга-
ришлар йўлидаги муваффақиятининг 
яна бир тасдиғи — “Global Innovatsion 
Index” 2022 ҳисоботига биноан мамла-
катимиз 132 мамлакат ичида 82ўрин-
ни эгаллади. 

“Global Innovation Index” АҚШнинг 
Корнел университети, Франциянинг 
“INSEAD” бизнес мактаби ва Жаҳон 
интеллектуал мулк ташкилоти билан 

ҳамкорликда ишлаб чиқилган тадқиқот 
ҳисобланади. У 81 кўрсаткичдан ибо-
рат бўлиб, иқтисодий ривожланишнинг 
турли даражаларида жойлашган мам-
лакатларнинг инновацион ривожлани-
шини тавсифлайди. Рейтинг БМТ Бош 
Ассамблеяси томонидан 2019 йилнинг 
19 декабрида қабул қилинган Барқарор 
ривожланиш учун фан ва технология-
лар бўйича резолюцияда қайд этилган. 
Ўзбекистон 2015 йилда 122ўриндан 
жой олган ва шу тариқа етти йил ичида 
бирданига 40 поғонага кўтарилган.

— 2022 йилги ҳисобот “Иннова
цион ривожланиш келажаги” мавзусига 
бағишланган бўлиб, бу биз учун алоҳи-
да аҳамиятга эга, чунки республикада 
амалга оширилаётган барча ислоҳот 
ва ўзгаришлар жамиятни келажакда 
ривожлантиришга қаратилган, — дей-
ди олий таълим, фан ва инновациялар 
вазири Иброҳим Абдураҳмонов. — Бир 
қатор кўрсаткичлар бўйича Ўзбекистон 
нафақат макроминтақа, балки жаҳон 
миқёсида ҳам етакчи ўринларни эгал-
лаб турибди. Мисол тариқасида фан 
ва муҳандислик йўналишларидаги би-
тирувчилар сонининг динамикасини 
келтириш мумкин, биз ҳайратланарли 
тарзда дунёда олтинчи бўлдик. Бундай 
мисоллар кўп ва биз уларнинг янада 
кўп бўлишини таъминлашга ҳаракат 
қилишни режалаштирмоқдамиз.

Энди “Transparency International” 
халқаро ташкилотининг “Коррупция-
ни қабул қилиш индекси”га эътибор 
қаратсак. Унда Ўзбекистон 2022 йил 
натижаларига кўра, 180 та давлат 
орасида 126ўринни эгаллади. Ушбу 
индексда мамлакатимиз 2021 йилда 
140, 2020 йилда 146, 2019 йилда эса 
153ўринда эди.

Коррупцияга қарши курашиш агент-
лиги директори Акмал Бурхонов маз-
кур халқаро рейтингда мамлакатнинг 

ўз ўрнини яхшилаб боришини корруп-
цияга қарши курашиш йўналишида қи-
линаётган ишларнинг ижобий самара-
си сифатида баҳолади. 

“Шу билан бирга, ушбу рейтингдаги 
ўрнимизни яхшилаш ва умуман, жа-
миятда коррупцияни йўқ қилиш учун 
лоббизм, монополия ва манфаатлар 
тўқнашувини тартибга солиш, непо-
тизм, ноқонуний бойлик орттириш, ҳо-
кимиятни суиистеъмол қилиш ҳамда 
фаворитизм каби иллатларни барта-
раф қилиш ишларини тезлаштириши-
миз талаб этилади”, дейди у.

Устувор рейтингларда 
қандай ўринлардамиз?
Халқаро рейтинглар ва индекслар 

билан ишлаш бўйича республика кен-
гаши маълумотларига қараганда, олиб 
борилган ислоҳотлар натижасида 2022 
йилда мамлакатимиз учун устувор 
бўлган 16 та рейтингда Ўзбекистоннинг 
ўрни кўтарилган.

Жумладан, суверен кредит рейтинг
ларида ижобий тенденциялар кузати-
либ, “Эс энд Пи” (“S&P”) халқаро рей-
тинг агентлиги мамлакатимиз кредит 
рейтингини “салбий”дан “барқарор”-
га, “Мудис” (Moody’s) агентлиги эса 
“барқарор”дан “ижобий”га ўзгартирди.

Бертельсман жамғармасининг Бар
қарор ривожланиш мақсадлари ин-
дексида юртимиз 165 мамлакат ичида 
77ўринни эгаллади.

Жаҳон одил судлов лойиҳаси таш-
килотининг Ҳуқуқ устуворлиги индекси-
да мамлакатимиз 7 поғона юқорилаб, 
78ўринга кўтарилди.

БМТнинг Саноатни ривожлантириш 
ташкилоти (UNIDO) томонидан юрити-
ладиган Рақобатбардош саноат унум-
дорлиги индексида Ўзбекистон 154 
мамлакат орасида 89ўринни эгаллаб, 
ўтган йилга нисбатан ўз ўрнини 5 поғо-
нага яхшилади.

БМТ Тараққиёт дастурининг Инсон 
камолоти индексида эса 191 мамла-
кат орасида 0,727 кўрсаткич (сўнгги 
ҳисоботга кўра, рейтинг баҳосини 
0,007 кўрсаткичга яхшилади) билан 
106ўриндан 101ўринга юқорилади, 
индекс методологиясига асосан, инсон 
тараққиётининг юқори даражаси тас-
нифидаги ўрнини мустаҳкамлади.

“Чегара билмас мухбирлар” ноҳу-
кумат ташкилотининг Матбуот эркин-
лиги индексида Ўзбекистон 24 поғона 
кўтарилиб, 180 мамлакат орасида 
133ўриндан жой олди. Жаҳон мамла-
катлари демократияси индексида ўз 
ўрнини 5 поғонага яхшилашга эришган.

Жаҳон банкининг Бошқарув сифа-
ти индикаторлари таркибига кирувчи 
6 та индикаторнинг барчасида ижо-
бий ўзгаришлар кузатилган (213 та 
мамлакат орасида). Хусусан, сиё
сий барқарорликнинг мавжудлиги, 
зўравонлик ва терроризмнинг йўқ-
лиги индикаторида 19 поғонага, Ҳу-
кумат самарадорлиги индикаторида 
22, Аҳоли фикрини ҳисобга олиш ва 
ҳисобдорлик индикаторида 12, Тар-
тибга солиш индикаторида 33, Ҳуқуқ 
устуворлиги индикаторида 13, Кор-
рупцияни тийиб туриш индикаторида 
15 поғонага кўтарилган.

Инсон табиати шундай, мамлака-
тимизнинг жаҳон миқёсидаги турли 
рейтинг ва индексларда ҳам сарба-
ланд ўринларда кўришни истаймиз. 
Бу орзуниятлар эса юқорида қайд 
этилганидек, ижтимоийиқтисодий ва 
сиёсийҳуқуқий тараққиёт даражасини 
кўтариш учун тизимли ишлаш, ҳар бир 
соҳада туб ўзгаришлар самарадор-
лигига эришиш, унга тўсиқ бўлаётган 
муаммоларни бартараф этиш, илғор 
халқаро тажрибага асосланган дав-
лат ва жамият қурилиши соҳасидаги 
ислоҳотларни амалга ошириш бўйи-
ча ташаббусларни илгари суриш каби 
вазифаларни ўз вақтида бажаришни 
тақозо этади.

Ўзбекистоннинг нуфузи ва ўрнини қандай баҳолаяпти?

Бугунги кунда дунё ҳамжамияти бир вақтнинг ўзида бир қатор глобал инқирозларни бошдан 
кечирмоқда. аввалига пандемия миллионлаб одамларнинг ёстиғини қуритди ва унинг оғир 
асоратлари ҳали-ҳануз жаҳон иқтисодиёти қаддининг тикланишига тўсқинлик қилиб келяпти. 
кейин бунга геосиёсий можаролар қўшилди, табиий офатлар авж олди ва натижада глобал инқироз 
тобора чуқурлашиб боряпти. 

абдурауф қорЖоВоВ, 
иқтисодий шарҳловчи

Президентимизнинг “халқаро 
рейтинг ва индекслар билан 
ишлашда илмий салоҳият ҳамда 
амалий фаолият уйғунлигини 
таъминлаш чора-тадбирлари 
тўғрисида”ги қарор лойиҳаси 
ишлаб чиқилиб, тасдиқланди. 

ДУНЁ РЕЙТИНГИ 
ВА ИНДЕКСЛАРИ

суверен кредит рейтинглАридА ижобий 
тенденциялАр кузАтилиб, “эс энд пи” 
(“S&P”) хАлқАро рейтинг Агентлиги 
мАмлАкАтимиз кредит рейтингини 
“сАлбий”дАн “бАрқАрор”гА, “мудис” 
(Moody’S) Агентлиги эсА “бАрқАрор”дАн 
“ижобий”гА ўзгАртирди.

жАҳон бАнки “GovTech enablerS” индексигА 
кўрА, рАқАмли кўникмАлАр вА дАвлАт 
хизмАтлАридАги инновАциялАр бўйичА 
мАмлАкАтимиз 2020 йилгА нисбАтАн 
65 поғонА кўтАрилди. мАзкур рейтинг 
нАтижАлАригА биноАн, ҳукумАт вА дАвлАт 
хизмАтлАри сектори бўйичА ўзбекистон 
37 поғонА юқорилАб, 198 дАвлАт ичидА 
рАқАмли трАнсформАция соҳАсидА етАкчи 
мАмлАкАтлАрнинг “А” гуруҳидАн жой олди.



Бошланиши 1-бетда

ТараққиёТ мезонлари

учинчи ренессанс бунёдкорлари

Швейцарияда хорижлик талабалар 
ёки мамлакат фуқаролари учун бюджет 
маблағлари ҳисобидан ўқиш имконияти 
йўқ. Грантлар ва қисман стипендиялар 
ўқиш учун ҳақ тўлашга ёрдам беради. 
Уларнинг аксарияти чет элликларга кў-
мак бериш учун мўлжалланган. Яшаш 
харажатларининг ўзиёқ қимматга ту-
шади. Давлатимиз томонидан ёшларга 
кўрсатилаётган эътибор туфайли “Эл 
юрт умиди” жамғармаси орқали нуфузли 

Таҳлилларга кўра, асримизнинг 
40йилларига бориб жаҳонда электр 
энергиясига талаб ҳозиргидан 40 фоиз 
ошади. 2050 йилга бориб эса жаҳон 
бўйи ча электр энергиясининг 70 фоизи-
ни айнан муқобил энергия ташкил қила-
ди. “Яшил” энергетикага талаб ортиши 
нефтьгаз саноатининг инсон истеъмо-
лида умри тугаб бораётгани белгисидир.

Масалага иқтисодий жиҳатдан ёнда-
шадиган бўлсак, бозор иқтисодиётида 
энергия тақчиллиги тугатилмаса, унга 
омилкор ечимлар топилиб, узлуксиз, 
арзон манбалар ишлаб чиқарилиши 
йўлга қўйилмаса, на саноат, на хусусий 
тадбиркорлик, на оилавий бизнес ривож 
топади. Энергия қуввати йўқ жойда замо-
навий технологиялардан фойдаланиш 
имконияти пасайиб кетади ва бу самара-
дорликка салбий таъсир кўрсатади.

Олис ҳудудлардаги қишлоқлар ва 
овулларнинг ҳаммасида ҳам янги завод 
ва фабрикалар ташкил қилинмаган. Шу 
сабабли бугунгача уларда етарлича до-
имий иш ўринлари яратишнинг имкони 
йўқ. Бу хоҳиш йўқлигида эмас, энергия 
тақчиллиги боис, ишлаб чиқаришни 
йўлга қўйиш имконияти чеклангани би-
лан боғлиқ. Шундай кезларда “Қани бу 
қадам етмас жойларда ҳам юқори қув-
ватли электр таъминоти узлуксиз бўл-
саю, Янги Ўзбекистон руҳи сезилса, 
ҳаёт қайнаб ётса, маиший хизмат кўр-
сатишнинг барча турлари ишласа. Мана 
бу қишлоққа кириш жойида тадбиркор-
лик гузари, қайта ишлаш корхонаси 
ёки маҳаллий хомашёлардан рақобат-
бардош қурилиш материаллари ишлаб 
чиқарилаётгани устидан чиқсанг”, деган 
ҳавас, ниятлар юракдан кечиши табиий. 
Бунинг учун, яна шу гап, энергия керак.

Кам харажат, кўпроқ 
электр энергияси

Шу боис, мамлакатимизда мазкур му-
аммонинг сабаб ва оқибатлари ўрганил-
ган ҳолда, энергия ресурсларини тежов-
чи инновацион технологияларни жорий 
этиш, муқобил энергия манбаларини 
комплекс ривожлантиришга устувор ва-
зифа сифатида қаралмоқда. Бу масала 
охирги йилларда кун тартибига чиққани, 
фаол ҳаракатлар бошлангани ҳақида ай-
тишга ҳожат йўқ.

Ишсизлик муаммоси, энг аввало, 
энергия ресурслари етишмовчилигидан 
келиб чиқиши бор гап. Бу муаммони бар-
тараф этиш борасида давлатимиз раҳ-
бари жорий йил 16 февраль куни жуда 
катта истиқболли йўл очиб берди, десак 
тўғри бўлади. Президентимизнинг ўша 
куни қабул қилинган “2023 йилда қай-
та тикланувчи энергия манбаларини ва 
энергия тежовчи технологияларни жорий 
этишни жадаллаштириш чоратадбир-
лари тўғрисида”ги қарори ҳаётимизни 
фаровон йўлга олиб чиқишга катта асос 
бўлади. Чунки мазкур қарор нафақат юр-
тимиздаги йирик саноат ҳудудларининг 
жадал тараққий этиши, балки энг олис, 
чекка ҳудудларгача энергия узликсизли-
ги таъминланиши, ишлаб чиқариш руҳи 
қадами етмаган жойларда ҳам ҳаёт шид-
датли жонланишининг гаровидир.

Қарорда биринчи галда ижтимоий ва 
уйжой коммунал хизмат кўрсатиш соҳа-
лари ва иқтисодиёт тармоқларида қайта 
тикланувчи энергия манбаларини кенг жо-
рий этиш кўзда тутилиши бозор иқтисоди-
ёти механизмларини қувватлантирадиган 
ягона омил. Жумладан, муқобил энергия 
самарадорлигини ошириш орқали респуб
лика ҳудудларида энергия тақчиллигини 
қоплашни таъминлаш, уни комплекс таш-
кил этиш натижасида инвесторлар учун қу-
лай шароитлар яратиш механизмларини 
жорий қилиш белгилаб берилди.

Энергия харажатларини камайтиришда 
мавжуд ресурсларни оптималлаштириш 
ва янги технологияларга тўғри инвестиция
лар жалб қилиш муҳим. Бу ислоҳотлар 
атрофмуҳитга антропоген таъсирларни 
камайтириш билан бирга, операцион ха-
ражатларни бошқаришга ва мижозларга 
хизматларни яхшироқ етказишга ёрдам 
беради. Бундан ташқари, энергия таъми-
ноти узлуксизлиги барқарор ривожланиш 
йўлида ҳужжатлаштирилган мажбурият-
ларнинг ижтимоий масъулиятини оши-
ришга шартшароит яратади.

Шу билан бирга, электр таъминоти 
истеъмолчиларнинг ишлаб чиқаришга 
кетадиган кунлик талабларини қонди-
ришнинг самарали усулидир. Масалан, 
мавжуд маҳалла фуқаролар йиғинлари-
да ўртача 10 миллиондан зиёд хонадон 
бор. Ҳисобкитобларга кўра, мамлака-
тимизда ҳар бир хонадоннинг бир ойда 
фойдаланадиган электр қуввати миқдо-
ри ойига ўртача 160 кВт/соатни ташкил 
қилади. Буни юқорида қайд этилган уму-
мий хонадонлар сонига кўпайтирсак, ис-
теъмол қилинадиган салмоқли энергия 
кўрсаткичлари ҳосил бўлиши турган гап. 
Ўзбекистонда электр станциялари бугун 
ўртача 5657 миллиард КВт/соат электр 
ишлаб чиқариш имкониятига эга. Бу кам 
ҳам, кўп ҳам эмас, бироқ талаб ўсиб бо-
раётганини ҳисобга олсак, муқобил энер-
гияга ўтишга эҳтиёж катта. 

Қолаверса, юртимизда кун сайин са-
ноат зоналари ва тадбиркорлик субъ-
ектлари фаолияти кенгайиб боряпти, 
янгилари ташкил этилмоқда. Энергия 
тақчиллигини келтириб чиқараётган бу 
шароитда таъминотни тўлиқ таъмин-
лашда инновацион моделлардан фойда-
ланиш самарали ечимдир. Давлатимиз 
раҳбари 2021 йил 21 август куни тадбир-
корлар билан очиқ мулоқот шаклидаги 
учрашувда сўзлаган нутқида айнан шу 
масалани кўтарган эди. Сўнгги 5 йилда 
электр энергияси истеъмолчиси бўлган 
тадбиркорлар сони 25 фоиз, уларнинг 
истеъмол ҳажми 30 фоиз ортиши электр 
энергияси ишлаб чиқариш ҳажмини 

 кескин ошириш зарурлиги, тарихимизда 
илк бор бу соҳага тўғридантўғри хори-
жий инвестициялар ва хусусий бизнес 
кириб келиши эътироф этилганди. Нати-
жада бугунги кунда хусусий инвестиция
лар ҳисобидан умумий қуввати 1 минг 
800 Мегаватт бўлган 8 та иссиқлик ва 
қуёш электр станцияси ишга туширил-
моқда.

Белгилаб берилган вазифалардан ке-
либ чиқиб, ҳозир қайта тикланувчи энер-
гия манбалари қурилмаларини ўрнатиш, 
истеъмолчиларни муқобил энергияга 
ўтказиш ва энергиятежамкор технологи-
яларни кенг татбиқ қилиш орқали 2023 
йилда қўшимча 5 миллиард киловаттсо-
ат электр энергияси ишлаб чиқариш 
ва 4,8 миллиард метр куб табиий газни 
иқтисод қилиш режалаштирилган. Бун-
да давлатхусусий шериклик асосидаги 
лойиҳаларга катта эътибор қаратилади. 

Давлатхусусий шериклик давлат 
шериги ва хусусий шерикнинг муайян 
муддатга юридик жиҳатдан расмий-

лаштирилган, давлатхусусий шериклик 
лойиҳасини амалга ошириш учун ўз ре-
сурсларини бирлаштиришига асосланган 
ҳамкорлигидир. Охирги йилларда бу му-
носабатларни ривожлантириш катта ва 
инновацион лойиҳаларга йўл очмоқда.

Президентимизнинг юқорида қайд 
этилган қарорида ҳам давлатхусусий 
шериклик асосида 2023 йилда 27 та йи-
рик қувватли қуёш ва шамол электр стан-
циясини қуриш лойиҳаларининг манзил-
ли рўйхати ҳамда йирик қувватли қуёш 
ва шамол электр станцияларини электр 
узатиш тармоқларига улаш бўйича лойи
ҳаларни амалга ошириш белгиланган. 
Бундай лойиҳалар учун 2023 йилда 
халқаро молиявий ташкилотлардан қў-
шимча 2 миллиард доллар маблағ жалб 
қилиш бўйича келишувларга эришилган. 
Жорий йилда 20 мингта ижтимоий соҳа 
объекти ва давлат идорасида кичик қув-
ватли қайта тикланувчи энергия манба-
лари қурилмаларини ўрнатиш ана шун-
дай йирик лойиҳаларнинг бири.

“Яшил дунё” даври 
келмоқда(ми)?!

Шу ўринда “яшил” энергия манбала-
ри ўзи нима, унинг истиқболлари қан-
дай каби саволларга тўхталсак. “Яшил” 
энергия кўпинча қуёш, шамол энергияси, 

геотермал энергия, биомасса ва гидро-
электр энергияси каби қайта тиклана-
диган, экология учун зарарсиз бўлган 
табиий манбалардан олинади. Улар та-
биий газ ёки кўмир каби қазилма ёқилғи 
манбаларидан фарқли ўлароқ, табиий 
экотизимларга зарар етказмайди. Хусу-
сан, қуёш энергияси қайта тикланадиган 
энергиянинг кенг тарқалган тури бўлиб, 
одатда қуёш нурини ушлайдиган ва уни 
электр энергиясига айлантирадиган фо-
товольтик элементлар ёрдамида ишлаб 
чиқарилади. У биноларни иситиш, электр 
энергияси билан таъминлаш, кундалик 
турмушда эса иссиқ сув етказиб бериш, 
овқат пишириш ва хонадонни ёритиш 
ва бошқаларда ишлатилади. Энди қуёш 
энергиясидан маиший мақсадларда, шу 
жумладан, корхоналар, таълим муас-
сасалари, уй хўжалиги, иссиқхоналар 
ҳамда енгил саноатда фойдаланиш 
етарлича арзонлаштирилмоқда. Келгу-
сида маҳаллаларда хонадонбай ишлаб 
чиқариш йўлга қўйилиб, ўзўзини энергия 

билан таъминлаш билан бирга, оилавий 
бюджетни бойитишнинг манбаи сифати-
да қаралмоқда. 

Халқаро миқёсда Хитой, АҚШ, Япония 
ва Буюк Британия қайта тикланадиган 
энергетикани ривожлантиришга сармоя 
киритиш бўйича етакчилар қаторида ту-
ради. Ушбу давлатларда шамол, қуёш, 
биоёқилғи, биомасса, сув ва чиқинди-
лардан энергия ишлаб чиқаришга инвес
тициялар киритиш ҳажми сўнгги 20 йил 
ичида 33 миллиард доллардан 300 мил-
лиард долларгача ошган. 

АҚШ 2050 йилга бориб иссиқхона газ-
ларининг соф эмиссияси ва 100 фоиз 
“яшил” энергияга ўтиш саъйҳаракат-
ларини жадаллаштирмоқда. Бу даврга 
бориб Япония, Жанубий Корея, Янги 
Зеландия ва Буюк Британия ҳам фақат 
қайта тикланувчи энергия манбаларидан 
фойдаланишни кўзлаган. Бу тажрибалар 
муқобил энергияга ўтишнинг техник са-
лоҳияти ва ижтимоийиқтисодий афзал-
ликларини янада чуқурроқ ўрганишни 
талаб этади. 

Юртимиз шароитида ҳам муқобил 
энергияга ўтиш имкониятлари юқори, 
табиий ресурларимиз катта потенциал-
га эга, деб айта оламиз. Биргина қуёш 
энергиясини олайлик. Диёримизда ҳаво 
бир йилда 320 кундан зиёд очиқ бўлиб, 
қуёш энергиясининг салоҳияти 51 мил-

лиард тонна нефть эквивалентидан ор-
тиқ. Бу қуёш энергиясини турли миқёс 
ва мақсадларда — электр энергиясини 
ишлаб чиқариш, иссиқ сув таъминоти ва 
иситиш каби фаолият турларида қўллаш 
имконини беради.

Ўзбекистон бу борада 2025 йилга 
қадар умумий қиймати 5,3 миллиард 
доллар бўлган 810 лойиҳани амалга 
оширади. Мамлакатимизнинг 25 та энг 
йирик корхонасида энергия сарфини 
камайтириш режалаштирилган. Ҳозирги 
вақтда Карманада 100 МВт қуёш, Зараф-
шонда 500 МВт шамол, Нурободда 100 
МВт қуёш фотоэлектр станцияси ишлаб 
турибди. Ғиждувон ва Пешкуда қувва-
ти 1000 МВт, Қораўзакда қуввати 100 
МВт бўлган шамол электр станциялари, 
Каттақўрғон ва Ғаллаорол туманларида 
қуввати 200 МВтдан кам бўлмаган қуёш 
электр станциялари қурилмоқда. Бу 
лойи ҳалар ҳаётимизда оммавий муқо-
бил энергияга ўтиш имкониятлари яра-
тилаётганини кўрсатади.

Эҳтиёждан ортган электр 
энергиясини давлат сотиб 

олади
Муқобил энергия манбалари экологик 

тоза, тежамкор ва узлуксизлиги билан 
бирга, одатдаги ёқилғиэнергетика ман-
баларидан бир неча баробар арзонлиги 
учун ҳам иқтисодиётда муҳим ўрин тута-
ди. Шу боис, аҳоли хонадонлари, саноат 
корхоналари, қўйингки, электр энергияси 
зарур бўлган барча тармоқларда ундан 
фойдаланишга ўтиш самарадорликка 
эга. 

Президент қарорида ҳам ана шу 
жиҳатлар назарда тутилиб, муқобил 
энергия етказиб берувчи қурилмаларни 
қўллайдиган жисмоний ва юридик шахс
ларга қатор имтиёзлар берилмоқда. 
Хусусан, тадбиркорлик субъектлари, 
давлат органлари ва ташкилотлари, ком-
паниялар ўз ҳисобидан биноиншоотла-
рида қайта тикланувчи энергия манбала-
ри қурилмаларини ўрнатиши, бўш қолган 
қисмларини ижарага бериш асосида 
муқобил энергияга тўлиқ ўтишни қўл-
лабқувватлаш долзарб масала сифати-
да кўтарилган.

Компания ўз ҳисобидан давлат орган-
лари ва ташкилотлари биноиншоотлари-
да қайта тикланувчи энергия манбалари 
қурилмаларини ўрнатганда, ушбу би-
ноиншоотларнинг тегишли қисмларидан 
ижара ҳуқуқи асосида бепул фойдалани-
ши мумкин. Бунда ижара шартномалари 
белгиланган тартибда солиқ органлари-
да рўйхатдан ўтказилади. Муқобил энер-
гия билан шуғулланувчи компанияларга 
маҳаллий ва хорижий ишлаб чиқарувчи-
лардан қайта тикланувчи энергия ман-
балари қурилмалари ва уларнинг эҳтиёт 
қисмларини харид қилиш, ўрнатиш ва 
уларга сервис хизматларини кўрсатиш 
борасида тўғридантўғри шартномалар 
тузишга рухсат берилиши эса тадбиркор-
лар фаолиятини янада эркинлаштириш-
га хизмат қилади.

Шунингдек, жорий йил 1 апрелдан 
бош лаб умумий қуввати 100 кВтгача бўл-
ган қайта тикланувчи энергия манбалари 
қурилмаларини ўрнатган жисмоний ва 
юридик шахслар ушбу қурилмалар бўйи
ча молмулк солиғи, қурилмалар билан 
банд бўлган участкалар бўйича ер со-
лиғи ҳамда юридик шахслар  томонидан 

умумий тармоққа сотган электр энергия
си учун олган фойдасидан ҳисоблана-
диган фойда солиғини тўлашдан улар 
фойдаланишга топширилган пайтдан 
 эътиборан уч йил муддатга, ўрнатила-
ётган қуёш панелларининг қувватига 
нисбатан 25 фоиздан кам бўлмаган қув-
ватга эга электр энергиясини сақлаш 
тизими билан ўрнатилган бўлса, ўн йил 
муддатга озод этилади. 

Тадбиркорлик субъектлари ва хо-
рижий инвесторларга муқобил энер-
гияни ривожлантириш ва фойда олиш 
учун қулай шартшароит яратишга ҳам 
алоҳида эътибор қаратилган. Хусусан, 
қайта тикланувчи энергия манбалари-
дан ишлаб чиқарилган электр энергия-
сини давлат органига ва ҳудудий электр 
тармоқларига ўрнатилган тарифларда, 
бошқа истеъмолчиларга эса ўзаро ке-
лишилган нархларда тўғридантўғри 
тузилган, шу жумладан, узоқ муддатли 
шартномалар асосида сотишга рухсат 
бериляпти. Бу имконият оддий фуқаро-
ларда ҳам бўлади. Яъни қуёш панелини 
ўрнатган инсонлар ўз эҳтиёжидан ортган 
электр энергиясини тегишли тартибда 
давлатга сота олади. Бу эса энергия сар-
фини тежаш, даромад топиш имконияти, 
дегани.

Муқобил энергия манбаларини ўр-
натиш бўйича берилаётган имтиёзлар 
улардан фойдаланишга бўлган талабни 
ҳам ошириши турган гап. Шу боис, си-
налган компанияларни жалб қилган ҳол-
да, республика ҳудудларида қуёш панел-
ларини етказиб бериш, ишлаб чиқариш 
ва хизмат кўрсатиш билан шуғулланувчи 
қўшма корхоналар ташкил этиш кўзда 
тутилган. Натижада жорий йил апрел-
дан аҳоли хонадонларига кичик қувват-
ли (умумий қуввати 50 кВтгача) қуёш 
панелларини ўрнатиш бўйича “Қуёшли 
хонадон” дастури амалга оширилади. 
Лойиҳа асосида шу йилнинг ўзида аҳоли 
хонадонларига 37 мингта  кичик қувватли 
қурилма ўрнатилади. 

Кўп қаватли уйлар томлари бўш қис-
мининг камида 50 фоизида қуёш па-
нелларини ўрнатиш талаби ҳам жорий 
қилинади. Қолаверса, юртимиздаги 
барча ёқилғи қуйиш шохобчаларининг 
маишийтехник эҳтиёжлари ва ҳудудини 
ёритишда электр энергияси таъминоти-
нинг камида 50 фоизи ушбу объектларда 
ўрнатиладиган қуёш панеллари орқали 
қопланади.

Умуман олганда, қарор билан жорий 
йил мамлакатимизда электр тармоқла-
ридаги йўқотишларни камайтириш ва 
йирик саноат корхоналарида ёқилғи 
энергия ресурсларини тежаш, уларни 
молиялаштириш манбалари ва амалга 
ошириш муддатлари аниқ белгилаб бе-
рилган. Бу миллий иқтисодиётимизда 
энергиятежамкор технологияларни кенг 
жорий этиш, соҳалар ва тармоқларда 
энергия сарфини камайтириш билан 
бирга, янгиданянги тадбиркорлик субъ-
ектлари ташкил этилишига йўл очади. 
Энди бу самарали жараён бевосита 
муқобил энергия манбалари, хусусан, 
қуёш энергиясидан кенгроқ фойдаланиш 
ҳамда янги иш ўринларини кўпайтириш, 
аҳоли фаровонлигини янада ошириш 
билан ҳам боғлиқдир. Атрофмуҳитга 
зарарсиз бўлган бундай қурилмалар қан-
ча кўпайса, табиий ресурсларни асраш, 
экологик муаммоларни ечиш, одамлар-
нинг табиат билан уйғунлигини кенгайти-
ришга шунча кенг йўл очилади.

МУ£ОБИЛ ЭНЕРГИЯГА ¤ТИШНИНГ 
ТАМАЛ ТОШИ £¤ЙИЛДИ

қўнғиротбой шариПоВ,
Тошкент давлат 
иқтисодиёт университети 
ректори

РЎЁБГА ЧИҚАЁТГАН
ёхуД ШвейцариянинГ нуфузли универсиТеТи МаГисТри 

БўлГан юрТДоШиМизнинГ ЭъТирофи

университетда таҳсил олганимдан жуда 
хурсандман.

Cesar Ritz Colleges Switzerland уни-
верситети нуфузли олий таълим дар-

гоҳи. Бу ерда имконият кўп, лекин улар-
дан фойдаланиш учун вақт жуда тиғиз. 
Аввало, ўқиш давомида вақтни тўғри 
тақсимлаш керак. Берилган муҳлатлар 
тез тугаб қолади. Ҳар бир соҳа бўйича 
малакали мутахассислар ва амалиёт-
чилар дарс беради. Масалан, бизнинг 
йўналишда етук профессорлар, тадбир-
корлар бизнесни қандай юритишни ўрга-
тади. Амалиётда асқатадиган жуда кўп 
қизиқарли фанлар, жумладан, корпора-
тив тадбиркорлик, бизнес тадқиқотлари, 
стратегик маркетинг, етакчилик, рақамли 
маркетинг, инсон ресурслари (соат) ва 
бошқалар ўқитилади.

Чет эллик талабалар Швейцарияда 
фақат инглиз тили билан чекланиб қол-
майди. Ўқиш давомида ўрганиш учун не-
мис ёки француз тили таклиф қилинади, 
албатта. Масалан, мен иккинчи тил си-
фатида француз тилини танладим. 

Ўқишни якунлашдан олдин барча та-
лабалар амалиёт ўташ жойини топиши 
керак. Швейцария таълим гуруҳидаги 
ҳамкорлар ваколатхонаси барча тала-
балар учун Халқаро ишга қабул қилиш 

форумини ташкил этади. Унда талаба 
ўзи стажировка ўтамоқчи бўлган компа-
нияни танлаши мумкин. Компаниялар 
ҳам амалиётчини танлаши муҳим. Мен 
Accor Group компаниясидан келган иш 
берувчилар билан гаплашдим. Улар қа-
ерданлигим, қаерда ўқишим, тил билиш 
даражамни текшириб кўрди ва амалиёт-
га қабул қилди. Ўқишим тугаганидан сўнг 
Қатарга йўл олдим.

Доҳа шаҳрида стажировка ўтай бош
ладим. Бир вақтнинг ўзида илмий раҳба-
рим билан диссертация бўйича тадқиқот 
олиб боришим ва университет билан 
мунтазам мулоқотда бўлишим керак эди. 
Доҳадаги The Living Adventure компания-
сида координатор вазифасида иш юрита 
бошладим.

Қатарга Жаҳон чемпионатига келган 
меҳмонларни қабул қиладиган апар-
таментлар, виллаларни бошқариш ва 
тадбирларни ташкил этиш мақсади-
да мамлакат ҳукумати хорижий Accor 
Group компаниясини ёллади. У Ев-
ропада меҳмонхона бизнесидаги энг 
йирик компания ва оператордир. 2022 

йилда Қатарда бўлиб ўтган футбол 
бўйича жаҳон чемпионатида The Living 
Adventure компанияси бир миллион 
меҳмонни қабул қилди.

Мен HR бўлимининг E ва F кластер-
ларида Talent&Culture координатори 
бўлиб ишладим. Бу кластер катта эди, 
жами 3000 га яқин ходим фаолият юри-
тарди. Talent&Culture координаторининг 
асосий вазифаси компанияга келган 
ходимлар билан ишлаш, ҳар бир киши 
учун тиббий суғурта, банк ҳисоб рақам-
ларини очиш, ходимларни мослашти-
риш, фаолиятини рақамлаштиришда 
ёрдам беришдир. Қатарда одамларнинг 
бутун ҳаёти, бизнеси рақамлаштирил-
ган. Исталган кишини телефон рақами 
орқали осонгина аниқлаш мумкин.

Доҳада ақлли шаҳар технологияла-
ри жуда ривожланган. Оддий мисол, 
шаҳарга биринчи марта борганингизда 
платформа орқали онлайн рухсат оли-
шингиз керак. Барча маълумотларингиз 
платформага киритилган бўлиши лозим. 
Борганингизда таклиф қилган компания  
QID — бир йиллик виза олишингизга 

ёрдам беради. Компания томонидан 
берилган симкарта ёки ўзингиз олган 
симкарта рақамини киритишингиз керак. 
Агар қонунга зид иш қилсангиз ёки тар-
тибқоидани бузсангиз, телефон орқали 
дарҳол топиб олишади.

Швейцарияда ҳам шундай эди: узоқ 
муддатга борсангиз, ID берилади. Ки-
бержиноятчиликка қарши курашда бу 
жуда муҳим. IDкарта ичида шахсга доир 
барча маълумотлар рақамлаштирилган 
бўлади. Доҳадаги жамоат транспортла-
ри ҳам смарт тизимда ишлайди. Бу ик-
кала давлатнинг тажрибасини ўрганиш 
орқали шаҳарларимизни смартлашти-
риш, рақамлаштириш ва комфортлашти-
риш мумкин, деб ўйлайман.

Швейцарияда ўқиш пайтида ҳар бир 
йигитқизга оддий талаба сифатида эмас, 
балки потенциал мижоз, бўлғуси менежер 
ёки тадбиркор сифатида қарашади. Юқо-
рида айтиб ўтганимдек, бу ерда бепул 
таълим йўқ, аммо грантлардан фойдала-
ниш имкони бор. Шу боис, мамлакатнинг 
энг яхши тажрибасини ўзлаштиришимиз, 
бакалавриат, магистратура босқичида ўқи-
ётган талабалар учун йирик компаниялар 
ёки давлат хизматида стажировкаларни 
жорий қилиш мумкин.

Энг муҳими, “Элюрт умиди” жамғар-
маси саъйҳаракатлари ёшларнинг 
таълим олишида кенг имкониятлар 
бермоқда. Кўплаб йигитқизлар ўқишни 
битириб, давлатимиз равнақи йўлида 
меҳнат қилаётир. Ана шундай тенгдош
ларим сафида  мен ҳам янги мақсадлар 
сари интилиб, Ватанимизни ривожланти-
ришга ҳисса қўшиш ҳаракатидаман.

мирзиё содиқоВ,
швейцариянинг Cesar ritz 
Colleges switzerland 
университети магистри

орзулар
“Эл-юрт умиди” 
жамғармаси очиқ стипендия 
танловларида ғолиб 
бўлганим Швейцариянинг 
Cesar Ritz Colleges 
Switzerland олий таълим 
муассасасида ўқиш 
имконини берди. ўтган 
йилги маълумотларга кўра, 
у QS WUR Ranking by Subject 
рейтингида 6-ўринни 
эгаллаган. ушбу оТМ Буюк 
Британиянинг Дерби ва 
аҚШнинг вашингтон 
университети билан 
ҳамкорлик қилади.

Китоб сўзи арабча бўлиб, “ўз ичига 
жамламоқ”, “тўпламоқ” каби маъноларни 
англатади. Араблар бирор катта оила-
га тегишли барча ўғилқизлар ва нева-
рачеваралар ота ҳовлига тўпланса, “Та-
каттаба бану фулан”, яъни “Фалончининг 
авлодлари тўпланибди”, дейишади. Шу-
нингдек, бу сўз бир нарсанинг қаторқа-
тор қилиб терилишига ҳам ишлатилади.

Китоб маданият ва маърифат, та-
раққиёт манбаи, ундаги илм ақл камо-
лоти, қалб ва руҳ сокинлиги озуқаси, 
шунингдек, башариятни эзгулик сари 
етакловчи сарбондир.

Китоблар оламида бебаҳо бойлик 
бўлган, бугунги тараққиётимизнинг илк 
манбаси, илдизи бўлган қўлёзма нус-
халар мавжуд. Улар фондларимиздан 

Ўтган йили беллашувда қатнашиш 
учун 640 мингга яқин ўғилқиз онлайн 
ариза топширди. Ёшлар ишлари агент-
лиги томонидан мутасадди вазирлик 
ва идоралар ҳамкорлигида ўтказиб 
келинаётган “Ёш китобхон” танлови бу 
йил ҳам 3 ёш тоифасида 5 босқичда 
ташкил этилди.

Танловнинг маҳалла ва сектор 
босқичларида иштирокчилар тест 
саволлари орқали сараланган бўл-
са, ғолиблар туман (шаҳар) ва ҳу-
дудий босқичларда 2 та шарт — ба-
диий асарлар билимдони ва тезкор 
саволжавоб асосида билимини си-
новдан ўтказди. Ниҳоят республика 

босқичида 1014 ёш, 1519 ёш, 2030 
ёш тоифаси бўйича бир нафардан 
ҳудудий босқич ғолиблари (жами 42 
нафар) “Бадиий асарлар билимдо-
ни”, “Тезкор саволжавоб”, “Буюк му-
тафаккир ва адиб”,  “Шеърият”, “Иншо 

ёзиш” шартлари бўйича ўзаро бел-
лашди.

— 1014 ёш тоифасида биринчи 
ўринга ва Президентимиз совғасига 
муносиб кўрилганимдан ниҳоятда хур-
сандман, — дейди навоийлик Азиза 
Иброҳимова. — Мукофотга берилган 
автомашинани отамга совға қилмоқ-
чиман. Чунки китобга муҳаббатни 
қалбимга сингдиргани, мутолаага ун-
дагани ва орзуларимни қўллабқувват-
лагани учун отамдан беҳад миннат-
дорман.

Фарзанди танловда ғолиб топилган 
отаоналарнинг ҳаяжони томошабин-
ларга ҳам ўтиб, барчада ҳавас уйғотди. 

Зеро, отаоналарнинг саъйҳаракати 
ва интилишлари бугун фарзандлари 
камолида юз кўрсатмоқда. Муҳими, 
танловда ҳеч бир иштирокчи эътибор-
сиз қолдирилмади. 2ўрин соҳибларига 
50 миллион сўм, 3ўрин эгаларига 30 

миллион сўм пул мукофоти ва диплом 
топширилди. Қолган барча иштирокчи-
ларга 10 миллион сўмдан пул мукофо-
ти ва сертификат тақдим этилди.

Китоб умр йўлларида инсонга энг 
яқин дўст, ҳамроҳдир. Миллатнинг 
маънавийруҳий дунёси китобга му-
носабати, китобхонлик даражасига 
қараб ҳам белгиланади. Юртимизда 
аҳолининг китобхонлик маданиятини 
юксалтиришга қаратилаётган эътибор 

замирида ҳам интеллектуал салоҳи-
яти юксак, тафаккури кенг ва зиёли 
авлодни камолга етказиш мақсади му-
жассам.

— Олти йилдан бери мана шу тан-
ловнинг ҳакамлар ҳайъати аъзола-
ри орасидаман. Ўтган вақт давомида 
катта ўзгаришларнинг гувоҳи бўлдим. 
Китобхонларнинг савияси, асарни ту-
шуниши, тушунтира олиш малакаси 
йилданйилга ошаётганини кўряпман. 
Бу жуда қувончли ҳолат. Бу танловдан 
мақсад баъзида автомашина, баъзан 
эса пул мукофоти бўлиши мумкин. Ле-
кин охироқибат ёш китобхонларнинг 
қалби, юраги тозаряпти. Миясидаги 
ухлаб ётган ҳужайралар уйғоняпти ва 
энг муҳими, ёшларда фикр тарбияси-
ни шакллантиряпмиз, — дейди фило-
логия фанлари доктори, профессор 
Баҳодир Каримов. — Маънавий янги-
ланиш йўлидан бораётганимиз шу кун-

ларда инсон учун, биринчи навбатда, 
фикр уйғоқлиги жуда муҳим. Бу борада 
Ёшлар ишлари агентлиги томонидан 
ташкил этилиб, юқори савияда ўтказиб 
келинаётган “Ёш китобхон” танлови 
ҳам катта аҳамиятга эга. Фикр тарбия-
си шахс ва руҳ тарбияси демак. Руҳия
ти мустаҳкам инсоннинг иродаси ҳам 
бақувват бўлади. Бугун салоҳиятини 
намойиш этиб, танловда ғолиб бўлган 
ёшлардаги ички хотиржамлик мутолаа 

сабаб шаклланганини, китоб инсон 
руҳиятидаги гўзал тарбияга сабаб бўл-
ганини англаш унчалик қийин кечмади. 
Бундай иқтидорли ёшлар барча ҳудуд-
ларда кўплаб топилади. Муҳими, улар-
ни қўллабқувватлаш, истеъдодини 
намоён этиши учун мамлакатимизда 
барча шартшароит яратилган.

Бугун китоб ўқиётган ўқувчи эртага 
талаба, магистр ва кейинроқ илмий 
тадқиқотчи бўлади. Мана шундай кет-
макетлик, жараён давом этади. Тан-
ловда ғолиб бўлган ёки республика 
босқичида иштирок этаётган китоб-
хонларнинг барчаси атрофидагиларга 
намуна бўла олади. Тенгдошларига, 
албатта, таъсир кўрсатади.

“Ёш китобхон” танловининг респуб
лика босқичи ҳакамлар ҳайъати аъзоси 
Отабек Жўрабоевнинг таъкидлашича, 
мазкур танлов барча ёшларга кўтарин-
ки кайфият бергани билан аҳамиятли. 

Биринчи галда танлов китоб ўқиб катта 
муваффақиятга эришиш мумкинлиги-
нинг яққол исботидир. Шаффоф ҳамда 
адолатли баҳолаш мезони асосида ғо-
либ деб топилган ёшлар ўзини қаҳра-
мон мисоли ҳис қиляпти. Демак, ки-
тоб ўқиб, қаҳрамон бўлиш мумкин. Бу 
беллашув янгиданянги қиёфаларни, 
юртимиз маънавиятини белгилайди-
ган зиёли қатлам тимсолларини кашф 
этяпти.

— Китобга эргашган ёшлар маъ-
рифатга, тафаккурга эргашади. Бу 
омил жуда муҳим, — дейди ҳакам-
лар  ҳайъати аъзоси, Ўзбекистонда 
хизмат кўрсатган маданият ходими 
Эшқобил Шукур. — Глобаллашув 
даврида ёшларни чалғитувчи ҳар хил 
воситалар кўп. Лекин аминманки, ки-
тобга яқинлашган бола тафаккурга 
яқинлашади. Бу болалар навқирон 
чеҳралар, энг каттаси атиги 29 ёшга 
кирган. Ҳатто 10 ёшли китобхонлар 
бор. Улар мана шу танлов баҳонаси-
да китоб билан дўстлашяпти. Шу ас-
нода кексаликда уларнинг умр йўлла-
рида китоб ҳамроҳ бўлиши шубҳасиз.  
Бу дегани маърифат, тафаккур, эзгу-
лик булар билан бирга бўлади. Ҳаёт 
синовларини, жаҳолат таҳдидлари-
ни, ёмонликларини бу йўлдагилар, 
албатта, енгиб ўтади. Китобнинг ўзи 
уларнинг табиатини ҳам, руҳиятини 
ҳам, қалбини ҳам, фикрини ҳам тайёр-
лайди. Шунинг учун ҳам бу  танловни  

кенгайтириш керак. Бу фақат эзгулик-
ка хизмат қилади.

— Жуда кўплаб тараққий этган мам-
лакатлардаги ислоҳотлар негизида 
билим ётади. Чеккачекка ҳудудларда 
ҳали ҳам қизларимизнинг кучига ишон-
маган, “ўқиб шаҳар олиб берармидинг”, 
“қиз бола бировнинг хасми, нима қила-
миз сенга пул сарфлаб” деган гаплар 
қулоққа чалинади, — дейди Ёшлар 
ишлари агентлиги директори Алишер 
Саъдуллаев. — Бундай тор дунёқа-
раш туфайли катта хоҳишистаклари 
рўёбга чиқмаган, ниятларига эриша 
олмаган одамларни, тақдирларни кўр-
дик. Президентимизнинг ғояси асоси-
да юзага келган танлов туфайли китоб 
ўқиган инсон ҳаётда бемалол ўрнини 
топиши мумкинлиги, бошқалардан кам 
бўлмаслиги ўз исботини топяпти. Чун-
ки билим олган инсон ҳаётда, албатта, 
бошқаларга ўрнак бўла олади, жамият-
да қадр, ҳурмат қозонади.

Мамлакатимизда ёшларнинг қалби-
ни улғайтирадиган, дунёқарашини кен-
гайтирадиган ва зиёли инсонлар бўлиб 
етишишида куч берадиган имконият-
лар кўп. “Ёш китобхон” танлови мана 
шундай имкониятлардан бири. Унда 
китоб бор. Демак, маърифат, эзгулик, 
тафаккур бор. Мана шу уч тушунчага 
ошно инсон ҳаётда ўз ўрнини топади.

рисолат мадиеВа,
“Янги ўзбекистон” мухбири

Юксалиш Палласи

“ПРЕЗИДЕНТ СОВFАСИНИ
ОТАМГА БЕРАМАН”

дейди “ёш китобхон” танловининг финал босқичи ғолиби
Президентимиз илгари сурган беш муҳим ташаббус доирасида 
ёшлар маънавиятини ошириш, улар ўртасида китобхонликни 
кенг тарғиб қилиш мақсадида анъанавий тарзда “ёш китобхон” 
танлови ўтказиб келинмоқда. ўтган йиллар давомида танловда 
3,6 миллион нафардан ортиқ ўғил-қиз иштирок этди. 14 нафар 
ғолибга Президент совғаси — “спарк” автомашинаси топширилди. 
Беш нафар ғолибнинг эса давлат мукофотлари билан 
тақдирлангани мутолаа маданиятига эътибор ёшлар сиёсатидаги 
муҳим йўналиш эканидан далолат.

жой олгунга қадар нене оғир кунларни 
кечирган, табиий ва сунъий талафотлар 
уларнинг катта қисмига жиддий зарар ет-
казган.

Заҳматкаш отабоболаримиз бу бе-
баҳо хазинани вужудга келтириш учун 
қанча кўз нурларини кетказган. Биргина 
Имом Бухорий ҳазратларининг “Саҳиҳ 
алжомеъ” тўплами ўн беш йиллик 
меҳнат самарасидир. Ибн Ҳажар Асқа-
лоний “Саҳиҳ алжомеъ”га шарҳ ёзиш 
учун ўттиз йил умрини сарф қилган.

Бугун биз буюк алломалар ворислари 
сифатида ана шу хазиналарни муносиб 
сақлаб, энг муҳими, уларнинг ичидаги 
 дунёю охират саодатига элтувчи илму маъ-
рифатни эгаллаб ўрганяпмизми? Бугун 
илму маърифат учун ҳамма куч сафарбар 
қилинмаса, тобора мураккаблашиб бораёт-
ган муаммоларга ечим топа олмаймиз.

Қўлёзма китоблар ўзига хос сирли 
хусусияти билан босма китоблардан 
ажралиб туради. Уларни мутолаа қилар 
экансиз, ҳар бир сатри, ҳар бир ҳарфи 
орқали буюк аждодларимиз нақадар хо-
лислигига гувоҳ бўласиз. Боболаримиз 
келажак авлодлар учун бор имконият-
ларини ишга солган. Юсуф Хос Ҳожиб 
айтганидек:

Битиб қўймасайди доно қалами,
Қоронғу қолурди мозий олами.
Айрим қўлёзма китоблар инсоният 

тараққиёти учун жуда катта аҳамиятга 
эга бўлишига қарамай, уларнинг хоки-
сор муал лифлари номларини ҳам ёзиб 
қолдирмаган. Муаллиф номи қайд эти-
ладиган жойга “Аллоҳнинг раҳматига 
муҳтож банда номидан”, деган  холисона 

 сатрларни битиб қўйишганини кўриб, 
 беихтиёр кўзингизга ёш келади. 

Мана шундай бебаҳо қадриятимиз-
га айланган қўлёзма китобларнинг энг 
қадимгиси 1400 ёшдан ошмоқда. Шу 
нуқтаи назардан уларнинг кўплари қайта 
таъмирга муҳтож. Бу иш билан эса китоб 
“табиблари” — реставраторлар шуғул-
ланади. Бу касб эгалари ўз хизмати би-
лан ўтмиш ва келажак ўртасидаги кўприк 
вазифасини бажаради. 

Бугунги кунда айни соҳанинг қайта 
жонланиши Ғарбу Шарқда анча жадал тус 
ола бошлади. Жумладан, Ўзбекис тонда 
ҳам бу соҳада бир неча лаборатория 
фаолият юритмоқда. Абу Райҳон Беру-
ний номидаги Шарқшунослик институти, 
Ўзбекис тондаги ислом цивилизация си 
маркази, Ўзбекистон халқаро ислом 
академияси, Марказий давлат архиви 
ва юртимизнинг кўплаб тарихий музей-
ларида қадимги қўлёзмалар, васиқа ва 
ҳужжатлар, шунингдек, насабнома ва 
шажаралар каби маънавий осори атиқа-
лар сақланади. Айни пайтда бу бебаҳо 
меросимизни ўрганиш билан бирга, турли 
сабабларга кўра талафот кўрган китоблар 
имкон қадар қайта тикланмоқда. 

Қўлёзма китобнинг вужудга келишида 
бир неча киши, жумладан, қоғоз ясовчи, 
муаллиф, сўнг хаттотлар, котиблар, ва-
рақларни (курросаларга) жойлаб тикув-
чи ва муқоваловчи саҳҳофлар иштирок 
этган. 

Бугунги кунда қадимги китоблар 3 та 
асосий усул — махсус замонавий жиҳоз-
лар ёрдамидаги механик усул, иссиқлик 
энергияси воситасидаги махсус жиҳозлар 

ва қўл меҳнати орқали таъмирланмоқда. 
Механик усул орқали таъмирлаш, 

асосан, тошбосма китобларни тиклашда 
қўлланади. Бу усулда замонавий техно-
логиялар ёрдамида табиий ашёлардан 
олинган турли кукунлардан фойдалани-
лади. Аввало, кукунлардан қоғоз рангига 
қараб муносиб ранг танланади, шунинг
дек, қоғознинг қалин ёки юпқалигига 
қараб кукун миқдори ҳам белгиланиб, 
сувли эритма тайёрланади. Китобнинг 
зарар кўрган саҳифалари алоҳида ажра-
тиб олингач, махсус идишларга жой-
лаштирилади. Идишларнинг ост қисми 
жуда ҳам майда тешикчалардан иборат 
бўлиб, керакли пайтда ичидаги қориш-

мали сув шу ўта майда тешиклар орқали 
тушириб юборилади, натижада саҳифа-
лардаги йиртилган, бўш жойларга кукун 
қуйқалари тўлиб, улар бусбутун ҳолга 
келади.

Кейинги усул, яъни иссиқлик энергияси 
орқали кўпроқ тошбосма китоблар таъмир-
ланади. Замонавий махсус аппаратда кенг 
ва узун тасмалар бўлади, шу тасмалар 
юзасига китобнинг талафот кўрган саҳи-
фалари териб чиқилади ва устидан махсус 
елимли қоғоз ёпилади. Тасма варақларни 
юқори ҳароратли печга олиб киради, на-
тижада зарар кўрган варақлар елим ва 
қоғоз орқали тикланади. Юқоридаги икки 
усул орқали таъмирлаш жараёнида китоб 

қоғозлари муайян даражада зарарланиши 
мумкин, айниқса, нодир қўлёзма китоб
лардаги ноёб қоғоз ва ёзувларга жиддий 
зарар етиши ҳеч гап эмас. Шунинг учун 
қўлёзмаларни бу усул орқали таъмирлаш 
тавсия этилмайди.

Учинчи усул, яъни қўл меҳнати орқа-
ли таъмирлаш энг қадимийсидир. Бу 
усулда таъмирлашда қўлёзманинг асл 
нусхасига умуман салбий таъсир бўл-
майди. Дастлаб таъмирталаб қўлёзма-
нинг барча саҳифалари рақамланади 
ва алоҳида ажратилади. Йиртилган ёки 
куйган, биологик зараркунандалардан 
зарар кўрган саҳифалар таъмир столига 
ажратиб қўйилади. Китоб саҳифасининг 
ҳажмига тенг, айни шу саҳифа сифатига 
яқин келадиган қоғоз тайёрланади ёки 
матни мутлақ талафот кўрган китоблар-
нинг, бўш қоғозлари матн четларидаги 
тоза қоғозларидан фойдаланилади. Ки-
тобнинг йиртилган варағига янги қоғоз 
табиий елим билан ёпиштирилади. Сўнг 
янги қоғознинг ортиқча қисмлари махсус 
пичоқча ёрдамида олиб ташланади, чет-
лари майин қумқоғоз ёрдамида текисла-
нади ва натижада яхлит саҳифа вужудга 
келади. Саҳифадаги йўқолган матнлар 
бошқа нусхаларда мавжуд бўлса, хаттот-
лар ёрдамида тўлдирилади.

Саҳифаларни териш, тиклаш, жам-
лаш, муқовалаш — таъмирдаги бу тўрт 
жараён китобнинг талафот кўрганлик да-
ражасига қараб кечади. Саҳифалар чо-
кидан чиқиб чалкашиб кетган бўлса, тар-
тиблаш “тадъим”, йиртилиб бир парчаси 
йўқолган бўлса “тармим”, курросалар 
сўкилган бўлса, жамлаб чиқиш ва тикиш 
“тажмиъ”, мустаҳкам муқовалаш “тасбит” 
дейилади. 

Нодир манбалар таъмири жуда масъ
улиятли иш. Зеро, қўлёзмаларнинг умри-
ни узайтириб, дунё ва охират саодати 
учун хизмат қилишдек хайрли амаллар-
ни масъулиятсиз бажариб бўлмайди. 
Энг муҳими, бу соҳанинг фидойи мута-
хассислари отабоболарининг бебаҳо 
меросини омонат билиб, авлодларга соз 
ҳолда қолдиришдек шарафли вазифаси-
дан фахрланади.

китоб “табиблари”Қадим-қадимдан барча халқларда 
китоб яхшиликка етакловчи эзгулик 
манбаи сифатида қадрлаб келинган. 
китоб сўзи Қуръони карим 
оятларида 200 дан ортиқ ўринда 
келган, унинг маъносига далолат 
қиладиган оятлар ҳам жуда кўп 
марта зикр қилинган.

муҳаммадсиддиқ усмоноВ,
ўзбекистон халқаро ислом 
академияси манбалар 
хазинаси бўлими мудири

бугун китоб ўқиётгАн ўқувчи эртАгА тАлАбА, 
мАгистр вА кейинроқ илмий тАдқиқотчи бўлАди. 
мАнА шундАй кетмА-кетлик, жАрАён дАвом 
этАди. тАнловдА ғолиб бўлгАн ёки республикА 
босқичидА иштирок этАётгАн китобхонлАрнинг 
бАрчАси АтрофидАгилАргА нАмунА бўлА олАди. 
тенгдошлАригА, АлбАттА, тАъсир кўрсАтАди.

ёхуД ҚўлёзМалар ресТаврациясининГ кўҲна 
анъаналари ва янГиланиШлар


